
ᓯᕗᒻᒧᑦ 
 
 
ᓇᓗᓇᐃᖅᑕᐅᓯᒪᔪᑦ ᑕᐃᑲᓂ 2014-2015-ᒥ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂ ᓄᓇᕘᒥ ᑐᐊᕕᐊᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ 
(NEM) ᐃᓛᒃᑰᖓᓕᓚᐅᖅᓯᒪᖕᒪᑕ ᐱᓕᕆᕕᖓᑦ ᐊᐅᓚᑦᑎᓂᐊᕐᖢᑎᒃ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑕᕆᐊᓕᖕᓂᒃ ᐊᒻᒪᓗ 
ᐱᖏᖕᓇᖅᑐᓕᕆᓂᕐᒧᑦ. ᐱᓕᕆᔾᔪᑎᒃᓴᓂᒃ ᓴᖅᑭᑦᑎᓚᐅᖅᑐᑦ ᐅᓄᖅᓯᒋᐊᖁᓪᓗᒋᑦ ᐃᖅᑲᓇᐃᔭᖅᑏᑦ ᐊᒻᒪᓗ 
ᐊᑐᓕᖁᔭᐅᓯᒪᔪᑦ ᑲᔪᓯᓪᓗᒋᑦ ᐱᐅᕚᓪᓕᖅᑐᒃᑯᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᐊᖅ ᐱᓯᒪᖁᓪᓗᒍ ᓄᓇᕘᒥ. ᑕᐃᒃᑯᐊᓗ 
ᐱᓕᕆᔪᑎᒃᓴᑦ ᓈᒻᒪᒋᔭᐅᓚᐅᖅᑐᑦ ᐊᒻᒪᓗ ᑖᓐᓇ ᓄᓇᕘᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᕝᕕᒃ 
ᐃᖅᑲᓇᐃᔭᖅᑎᑖᓛᖅᑐᑦ ᑎᓴᒪᓂᒃ ᓄᑖᓂᒃ ᐊᕕᒃᓯᒪᓂᐅᔪᓂ ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᔨᒃᓴᓂᒃ, 
ᐱᖏᖕᓇᖅᑐᓕᕆᓂᕐᒧᓪᓗ ᐊᔪᕈᓐᓃᖅᓴᖅᑎᑦᑎᔭᕆᐊᖃᕐᓂᕐᒧᑦ ᐱᓕᕆᔨᒥᒃ ᐊᒻᒪᓗ ᐱᓕᕆᐊᓄᑦ ᑲᔪᓯᑎᑦᑎᔨᐅᓂᐊᖅᑐᒥᒃ 
ᐱᓕᕆᔨᒥᒃ. ᐃᖅᑲᓇᐃᔮᒥ ᖃᓄᐃᓕᐅᕐᓂᐅᖃᑦᑕᕋᔭᖅᑐᓂᒃ ᑖᒃᑯᓇᓂ ᐃᖅᑲᓇᐃᔮᖅᑖᖑᔪᓂ ᐱᐊᓂᒃᓯᕙᓪᓕᐊᓕᖅᑐᑦ ᐊᒻᒪᓗ 
ᒫᓇᓕᓴᕐᓂᒃ ᐃᖅᑲᓇᐃᔮᒧᑦ ᓇᓗᓇᐃᔭᖅᓯᒪᔪᑦ ᒫᓐᓇᓕᓴᙳᖅᑎᖅᑕᐅᕙᓪᓕᐊᕗ ᐊᑐᖅᑕᐅᓂᐊᖅᑐᓂᒃ ᓄᑖᓂ 
ᐋᖅᑭᒃᓯᒪᓂᐅᔪᓂ ᐱᓕᕆᕝᕕᖕᒥ.    
 
ᑕᐃᓐᓇ ᓄᑖᖑᓂᐊᖅᑐᖅ ᐱᓕᕆᕕᒃᓴᖅ ᒪᑐᐃᖅᐸᑦ ᐊᐃᕆᓕ 1, 2016-ᒥ ᐃᖅᑲᓇᐃᔭᖅᑎᒃᓴᓂᒃ ᐱᓂᐊᖅᑐᒍᑦ 
ᐊᔪᕈᓐᓃᖅᓴᖅᑎᓪᓗᒋᓪᓗ ᐃᖅᑲᓇᐃᔮᖅᑖᖅᑐᑦ ᐱᓕᕆᐊᒃᓴᖏᓐᓂᒃ ᖃᐅᔨᑎᓪᓗᒋᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ. 
ᐱᓕᕆᓯᒪᓕᕋᓗᐊᖅᑎᓪᓗᒋᑦ ᐊᑐᐊᒐᐅᓂᐊᖅᑐᓂᒃ ᓄᑖᓂᒃ ᑕᒪᓐᓇᓗ ᑲᔪᓯᓂᐊᕋᓱᒋᔭᐅᕗᑦ ᐊᕐᕌᒍᓄᑦ ᖃᔅᓯᐊᕐᔪᖕᓄᑦ 
ᐊᒡᒋᖅᑐᓂ.   
  
ᑕᐃᒪᑦᑕᐅᖅ ᐱᕙᓪᓕᐊᓂᐅᓂᐊᖅᑐᖅ ᒪᓕᒐᕐᓄᑦ ᑕᕙᓃᑐᓄᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ ᐱᖁᔭᑦ 
ᐱᐊᓂᒃᑕᐅᔭᕆᐊᓖᑦ ᑕᐃᓐᓇ ᐱᖁᔭᖅ ᐊᑐᕐᓂᐊᖅᑎᓪᓗᒍ. ᒪᓕᒐᐃᑦ ᐱᐊᓂᒃᑕᐅᒃᐸᑕ ᐊᑐᐊᒐᐃᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐅᖃᓕᒫᒐᑦ ᒫᓇᓕᓴᙳᖅᑎᖅᑕᐅᓂᐊᖅᑐᑦ.   
 
ᑖᓐᓇ ᐱᓕᕆᕝᕕᒃ ᑲᒪᓯᒪᓕᕋᓗᐊᖅᑎᓪᓗᒋᑦ ᑐᕌᒐᕆᓯᒪᔭᒥᖕᓄᑦ ᐊᕐᕌᒍᒥ, ᐃᖅᑲᓇᐃᔭᖅᑎᑖᕋᓱᖕᓂᖅ ᐊᒻᒪᓗ 
ᓴᓇᐃᓐᓇᓕᕋᔭᖅᑐᓂᒃ ᓱᓕ ᐊᒃᓱᕉᑕᐅᖏᓐᓇᖅᐳᖅ..   ᐃᖅᑲᓇᐃᔭᖅᑏᑦ ᓴᓇᕝᕕᖕᒥᓂᑦ ᐃᓱᓕᑦᑎᔪᑦ ᓴᓇᔪᓐᓂᖅᖢᑎᒃ ᐊᒻᒪᓗ 
ᐱᔪᓐᓇᕐᓂᓕᖕᓂᒃ ᐃᖅᑲᓇᐃᔭᖅᑎᑖᕋᓱᖕᓂᖅ ᐊᔪᕐᓇᖅᑐᖅᓯᐅᕈᑎᒋᒐᑦᑎᒍ, ᑕᐃᒪᐃᓂᖓᓄᑦ ᐃᖅᑲᓇᐃᔭᖅᑏᑦ ᐊᒥᒐᖅᖢᑎᒃ 
ᐊᕐᕌᒍᒥ. ᐃᓚᖏᑦ ᓱᓕ ᐃᖅᑲᓇᐃᔭᓚᐅᑲᒃᑐᓂᑦ ᐃᓄᒃᓯᒪᖕᒪᑕ ᐱᓕᕆᐊᒃᓴᓂᒃ ᐱᓕᕆᑲᑕᒃᖢᑎᒃ. ᐱᓕᕆᕝᕕᒃ ᒫᓐᓇᐅᔪᖅ 
ᒪᕐᕉᖕᓂᒃ ᐃᖅᑲᓇᐃᔭᐃᓇᖅᑑᖕᓂᒃ ᐃᓄᖃᖅᑐᖅ, ᐃᓱᖃᖅᑐᒥᒡᓗ ᐃᖅᑲᓇᐃᔭᖅᑐᖅ, ᐊᒻᒪᓗ ᒪᕐᕉᒃ 
ᐃᖅᑲᓇᐃᔭᓚᐅᑲᑐᐃᓐᓇᖅᑑᒃ. ᑕᐃᒪᓐᓇᐅᓂᖓᓄᑦ ᐃᓱᖃᔭᒻᒪᑦ ᐊᔪᕈᓐᓃᖅᓴᖅᑎᑦᑎᓂᖅ, ᐃᓚᐅᔭᕆᐊᖃᕐᓂᖅ ᑲᑎᒪᔪᓂ 
ᐅᕙᓘᓐᓃᑦ ᑭᐅᔭᕆᐊᓕᖕᓂᒃ ᑭᐅᑲᑕᖕᓂᖅ ᐱᓕᕆᐊᓄᑦ ᐱᔭᕆᐊᓕᖕᓂᒃ. ᑭᓯᐊᓂ ᓱᓕ, ᕿᓂᖅᑏᑦ ᖃᔅᓯᐅᓂᖏᑦ 
ᐅᓄᐃᓐᓇᖅᑐᑦ ᐊᒻᒪᓗ ᐃᓚᒋᔭᐅᖏᓐᓇᖅᖢᑎᒃ ᖃᐅᑕᒫᒧᑦ ᐊᐅᓚᑎᓂᐅᔪᓄᑦ ᑲᒪᒋᔭᕆᐊᓕᖕᓄᑦ.   
 
 
ᐊᕐᕌᒎᔪᒥ ᑕᑯᓯᒪᕗᑦ ᑐᐊᕕᕐᓇᖅᑐᓕᕆᓂᕐᒥ ᐊᐅᓚᑎᔨᐅᔪᑦ ᐅᓄᖅᐹᓕᖅᑐᓂᒃ ᓄᓇᓕᖕᓂ ᑐᐊᕕᕐᓇᖅᑐᓕᕆᓂᕐᓄᑦ. 
ᖃᔅᓯᒐᓴᖕᓂᑕᐅᖅ ᖃᓄᐃᓐᓂᐅᔪᓄᑦ ᖃᓄᐃᓕᐅᕆᐊᖃᖅᓯᒪᕗᑦ ᒥᒃᖠᑎᕆᓇᓱᐊᖅᖢᑎᒃ ᓄᓇᓕᖕᓂ ᑐᐊᕕᕐᓇᖅᑑᑎᑕᐅᔪᓂᒃ.  
ᑕᒪᒃᑯᐊ ᑐᐊᕕᕐᓇᖅᑐᑦ ᑕᑯᔾᔪᑎᒋᒐᑦᑎᒍ ᑐᐊᕕᕐᓇᖅᑐᓕᕆᓂᕐᒧᑦ ᐱᕙᒌᔭᐃᓂᖅ ᐊᒻᒪᓗ ᐊᔪᕈᓐᓃᖅᓴᕐᓂᖅ, ᑲᔪᓯᑎᑕᐅᕙᒃᑐᑦ 
ᐃᑲᔪᕈᒪᓪᓗᒋᑦ ᓄᓇᓕᖕᒥᐅᑦ ᓄᓇᓕᖕᓂ ᑲᒪᔪᓐᓇᖁᓪᓗᒋᑦ ᑐᐊᕕᕐᓇᖅᑐᓕᕆᓂᕐᒧᑦ ᑲᒪᒋᔭᕆᐊᓕᖕᓄᑦ, ᐊᒃᑐᐃᓗᐊᖁᓇᒋᑦ 
ᓄᓇᓕᖕᒥᐅᓂᒃ ᖃᓄᐃᑦᑐᖃᕌᖓᑦ.    
 
ᓄᓇᕘᒥ ᑐᐊᕕᐊᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᖁᔭᓕᔪᒪᕗᑦ ᑲᑐᔾᔨᖃᑎᒌᓂᒃ ᐅᑭᐅᖅᑕᖅᑐᒥ, (ᔭᓗᓇᐃᕝ ᐊᒻᒪᓗ 
ᐃᖃᓗᐃᑦ), ᑲᓇᑕᒥᓗ ᐅᓇᑕᖅᑐᒃᓴᖑᐊᑦ, ᐊᒻᒪᓗ ᑭᒃᑯᑐᐃᓐᓇᕐᓂᒃ ᖁᐊᖅᓵᕐᓇᖅᑐᒦᖁᔨᖏᓐᓂᕐᒧᑦ ᑲᒪᑕᒥ 
ᐃᑲᔪᖃᑦᑕᕐᓂᖏᓐᓂᒃ ᐊᒻᒪᓗ ᖃᐅᔨᒪᑎᑦᑎᕙᒃᖢᑎᒃ ᖃᐅᔨᒪᔭᕆᐊᓕᖕᓂᒃ ᐱᕙᒃᑕᑦᑎᓐᓂᒃ ᐊᕐᕌᒎᔪᒥ.     

ᑲᓇᑕᒧᑦ ᒐᕙᒪᒃᑯᑦ ᐊᐅᓚᔾᔭᒋᐊᖅᓯᒪᕗᑦ ᐊᑐᓕᕈᒪᓯᒪᓂᕐᒧᑦ United Nations Sendai ᐊᖏᖃᑎᒌᒍᑕᐅᓪᓗᓂ  
ᐱᕐᕈᓗᐊᕿᓂᕐᒥᑦ ᐱᓂᕐᓗᒍᑕᐅᑐᐃᓐᓇᕆᐊᓕᖕᓂᒃ ᒥᒃᖠᑎᕆᓂᕐᒧᑦ. ᐃᖅᑲᓇᐃᔭᖅᑎᒥᒃ ᐃᓚᐅᔪᖃᓚᐅᖅᓯᒪᔪᖅ 
ᓯᕗᓪᓕᖅᐹᒧᑦ ᑲᑎᒪᕕᒡᔪᐊᕐᓂᐅᔪᒧᑦ ᐊᖏᖃᑎᒌᒍᑕᐅᓯᒪᔪᒧᑦ ᑕᐃᑲᓂ Calgary, Alberta-ᒥ. ᑲᑎᒪᕕᒡᔪᐊᖅᑐᓂ 
ᓴᖅᑭᔮᖅᑎᑕᐅᓂᖅᓴᐅᓚᐅᖅᑐᑦ ᐱᑕᖃᕆᐊᖃᕐᓃᑦ ᓄᓇᖃᖅᑳᖅᓯᒪᔪᓂ ᐊᓯᐊᒎᖔᕈᓐᓇᕐᓂᕐᒧᑦ ᐱᕙᒌᔭᐃᓂᕐᒥᒃ. 
ᑭᒃᑯᑐᐃᓐᓇᐃᑦ ᖁᐊᖅᓵᕐᓇᖅᑐᒦᖁᓇᒋᑦ ᑲᓇᑕᒥ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ ᐱᓕᕆᐊᑦ ᑲᓇᑕᒥ 
ᐱᓕᕆᓂᐊᖅᑐᑦ ᖃᓄᐃᓕᐅᕈᑎᒃᓴᐅᔪᓂᒃ ᑎᑎᖅᑲᑎᒍᑦ ᑕᐃᒪᑐᖅ ᐃᓚᓕᐅᔾᔭᐅᓯᒪᓂᐊᖅᐳᑦ ᐃᓄᐃᑦ ᐊᒻᒪᓗ ᐅᑭᐅᖅᑕᖅᑐᒥ 
ᓄᓇᓖᑦ.     
 
ᐃᖅᑲᓇᐃᔭᖅᑎᓂᒃ ᐃᓚᐅᔪᖃᓚᐅᖅᑐᖅ ᐱᕙᓪᓕᐊᓂᐅᔪᓂ ᐅᑭᐅᖅᑕᖅᑐᒨᖓᔪᓂᒃ ᐱᓕᕆᐊᒃᑯᑦ ᐊᑎᖃᖅᑎᑕᐅᓪᓗᓂ 
ARCTICNet-ᒥᒃ ᐱᐅᓛᑎᒍᑦ ᐱᓕᕆᔪᑕᐅᔪᒪᔪᑦ ᐊᒻᒪᓗ ᐃᓕᓯᒪᔭᕐᒥᖕᓂᒃ ᐅᑭᐅᖅᑕᖅᑐᒥ ᐊᑕᐅᓯᕐᒧᑦ ᑲᑐᔾᔨᖃᑎᒌᖑᔪᒧᑦ 
ᑐᕌᒐᖃᖅᖢᑎᒃ ᑲᒪᔭᕆᐊᖃᕐᓂᕐᒧᑦ ᐱᓂᕐᓗᒍᑕᐅᑐᐃᓐᓇᕆᐊᓕᖕᓄᑦ ᐅᑭᐅᖅᑕᖅᑐᒥ ᓄᓇᓕᖕᓂ. ᐃᓚᖓᑦᑕᐅᖅ 
ᐱᓕᕆᐊᖑᖃᑕᐅᓂᐊᖅᑐᖅ ᑖᑯᓇᙵᑦ ᐱᓕᕆᖃᑎᒌᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᐊᒃᑐᐃᓂᕆᔭᖏᑦ ᓄᓇᓕᖕᓂ 
ᑐᐊᕕᕐᓇᖅᑐᓕᕆᓂᕐᒨᖓᔪᑦ. ᑕᕝᕙᖓᑦ ᐱᓕᕆᖃᑎᖃᕐᓂᐊᖅᐳᒍᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᐅᔨᒪᔨᑕᒻᒪᕆᖕᓂᒃ 
ᓄᓇᕘᒥ ᐊᒻᒪᓗ ᐅᑭᐅᖅᑕᖅᑐᒥ. ᐅᖃᓪᓚᑲᑕᓕᖅᑐᑦ ᑕᐅᕙᒃᑯᐊᓗ ᐊᓛᔅᑲᒥᐅᑦ, ᔫᑲᓐᒥᓗ ᒐᕙᒪᐅᔪᑦ ᖃᓄᖅ 
ᓱᕗᒧᐊᑦᑎᐊᕈᓐᓇᕋᔭᕐᓂᕐᒧᑦ ᑕᒪᓐᓇ ᐱᓪᓗᒍ. ᐱᒋᐊᕐᖓᐅᑎᓂ ᐅᖃᓪᓚᖕᓂᐅᔪᑦ ᐱᕙᓪᓕᐊᕗᑦ ᓄᓇᕕᖕᒥ ᐊᒻᒪᓗ ᑲᓛᖦᖡᑦ 
ᓄᓈᓐᓂ ᑕᐃᒃᑯᐊᑕᐅᖅ ᐱᔪᒥᒍᓱᖕᒪᖔᑕ ᐃᓚᐅᔪᒪᓂᕐᒧᑦ.               
 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑎᓂᕐᒧᑦ ᐱᓕᒻᒪᒃᓴᕐᓂᖅ   
 
ᐱᓕᒻᒪᒃᓴᐃᑎᑦᑎᓲᑦ ᖃᓄᐃᑐᖃᖅᑐᓂ ᐊᐅᓚᑦᑎᕕᖕᒥ ᐱᓕᕆᔪᓯᖏᑦᑎᒍᑦ ᐊᒻᒪᓗ ᐱᓕᕆᕙᓪᓕᐊᕗᑦ ᖃᓄᐃᑐᖃᖅᑐᓂ 
ᐊᐅᓚᑎᕕᖕᒥ ᑲᓇᑕᒥ ᐱᓕᕆᐊᒃᑯᑦ ᑲᔪᓯᔪᖅ ᓯᕗᒻᒧᐊᒃᑎᑕᐅᓪᓗᓂ.  ᑖᔅᓱᒪ ᐃᓚᒋᓪᓗᓂᐅᒃ ᖃᓄᐃᑐᖃᖅᑐᓂ 
ᐊᐅᓚᑦᑎᕕᖕᒥ ᑲᓇᑕᒥ ᖃᕋᓴᐅᔭᒃᑯᑦ ᐃᓕᓐᓂᐊᒐᒃᓴᖅᑕᓕᒃ ᐊᒻᒪᓗ ᓇᓗᓇᐃᒃᑯᑕᖅᑖᕐᓇᖅᑐᒥᒃ ᐱᓕᕆᐊᒃᑯᑦ 
ᐱᓕᕆᓯᒪᓕᖅᑐᑦ ᐱᙳᖅᑎᑦᑎᓪᓗᑎᒃ.  ᐃᓕᓐᓂᐊᖅᑏᑦ ᒪᓂᒪᕝᕕᐅᓲᑦ ᐱᔪᓐᓇᖅᑎᑕᐅᓪᓗᑎᒃ ᑐᑦᑕᕐᕕᐅᔪᒥ ᑎᑎᕋᕐᕕᖕᒥ 
ᐊᒻᒪᓗ ᑲᔪᓯᑦᑎᐊᕈᑎᒃ ᓇᓗᓇᐃᒃᑯᑕᖅᑖᖅᑎᑕᐅᓲᑦ ᖁᑦᑎᖕᓂᓕᖕᒥᒃ 100. ᐱᕙᒌᔭᐃᓇᓱᖕᒥᔪᑦ ᑐᑦᑕᕐᕕᐅᔪᒃᑯᑦ ᑎᑎᕋᕐᕕᐊᒍᑦ 
ᐱᓕᕆᕙᓪᓕᐊᓪᓗᑎᒃ ᖁᑦᑎᖕᓂᓕᖕᒥᒃ 200-ᓂᒃ ᖃᕋᓴᐅᔭᒃᑯᑦ ᐃᓕᓐᓂᐊᒐᒃᓴᓂᒃ ᐃᓚᖓᓂ ᐊᕐᕌᒎᔪᑦ 2016-2017. 
ᐃᖅᑲᓇᐃᔭᖅᑎᖏᑦ ᓄᓇᕘᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑎᔩᑦ ᐱᐊᓂᒃᓯᓯᒪᔪᑦ ᖃᓄᐃᑐᖃᖅᑐᓂ ᐊᐅᓚᑎᕕᖕᒥ 
ᐊᔪᖏᓐᓂᓕᖕᓂ 200.  
 
ᐃᖅᑲᓇᐃᔭᖅᑎᖏᑦ ᐊᒥᒐᕐᓂᖏᓐᓄᑦ ᐱᓕᕆᒋᐊᖅᓯᒪᙱᓐᓇᑦᑕ ᓄᓇᓕᖕᓂ ᐱᓕᒻᒪᒃᓴᐃᓂᕐᒧᑦ ᑐᐊᕕᕐᓇᖅᑐᓕᕆᓂᕐᒧᑦ 
ᐊᐅᓚᑎᓂᐅᔭᕆᐊᓕᖕᓂᒃ. ᕼᐋᒻᒪᓚᒃᑯᑦ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᖏᑦ (MTO) ᐱᓕᕆᕝᕕᖕᒥ ᐃᖅᑲᓇᐃᔭᖅᑎᖏᑦ 
ᐱᐊᓂᒃᓯᓯᒪᔪᑦ ᐊᑐᖅᑕᐅᒐᔪᒃᑐᓂᒃ ᐱᖏᖕᓇᖅᑐᓕᕆᓂᕐᒧᑦ ᐃᓕᓐᓂᐊᒐᒃᓴᓂᒃ ᐊᒻᒪᓗ ᐱᖓᓱᓂᒃ ᐊᐅᓚᑦᑎᓂᕐᒧᑦ 
ᐃᓕᓐᓂᐊᒐᒃᓴᑦ. ᐊᕐᕌᒎᓛᖅᑐᖅ ᓄᓇᕘᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐱᕙᒌᔭᐃᕙᓪᓕᐊᕗᑦ ᐊᑕᐅᑎᒃᑯᑦ 
ᐱᖏᖕᓇᖅᑐᓕᕆᓂᕐᒧᑦ ᐃᓕᓐᓂᐊᒐᒃᓴᓂᒃ ᑕᐃᓐᓇᓗ ᐊᐅᓚᑦᑎᓂᕐᒧᑦ ᐃᓕᓐᓂᐊᒐᒃᓴᖅ ᐃᓚᒋᖃᓯᐅᑎᓗᒍ.  
  

Red Cross-ᑯᑦ 
ᐊᖏᖃᑎᒌᖕᓂᖅᑕᖃᓚᐅᖅᑐᖅ ᑖᒃᑯᓄᖓ ᑲᓇᑕᒥ Red Cross-ᑯᓐᓄᑦ; ᐃᓕᓴᐃᔩᑦ ᑕᐃᑲᙶᖅᓯᒪᔪᑦ Red Cross-ᑯᓐᓂᑦ 
ᐊᔪᕈᓐᓃᖅᓴᖅᑎᑦᑎᓯᒪᔪᑦ ᐊᒻᒪᓗ ᓇᓗᓇᐃᒃᑯᑕᖅᑖᖅᑎᑦᑎᓯᒪᓪᓗᑎᒃ ᓄᓇᕗᒻᒥᐅᓂᒃ ᓯᕗᓪᓕᕐᒥ ᐊᓐᓂᖅᑐᓕᕆᓂᕐᒧᑦ 
ᐃᓕᓴᐃᔨᒃᓴᓂᒃ. ᓯᕗᓪᓕᕐᒥ ᐋᓐᓂᖅᑐᓕᕆᓂᕐᒧᑦ ᐃᓕᓐᓇᐃᕐᓃᑦ ᐱᖏᖕᓇᖅᑐᓕᕆᔨᐅᔪᓄᑦ ᐱᐊᓂᓚᐅᖅᓯᒪᔪᑦ ᒥᑦᑎᒪᑕᓕᖕᒥ, 
ᖃᐅᓱᐃᑦᑐᒥ ᐊᒻᒪᓗ ᑯᒑᕈᖕᒥ. ᑲᑎᖦᖢᒋᑦ 22-ᖑᓪᓚᐅᖅᑐᑦ ᐃᓚᒋᔭᐅᔪᑦ ᐱᑖᖅᑎᑕᐅᔪᑦ Red Cross-ᑯᓐᓂᑦ ᓯᕗᓪᓕᕐᒥ 
ᐋᓐᓂᖅᑐᓕᕆᓂᕐᒧᑦ ᓇᓗᓇᐃᒃᑯᑕᕐᓂᒃ.  
  
ᕼᐋᒻᒪᓚᒃᑯᑦ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᖏᑦ ᐊᒻᒪᓗ Red Cross-ᑯᑦ ᐃᓕᓴᐃᓂᒃᑯᑦ ᓇᓗᓇᐃᒃᑯᑖᑖᖅᑎᑦᑎᓯᒪᓕᖅᑐᑦ 
ᐃᓕᓴᐃᔨᒻᒪᕆᒃᓴᒥᒃ ᑕᐃᒃᑯᐊ ᓇᓗᓇᐃᒃᑯᑕᖅᑖᖃᑦᑕᕆᐊᓖᑦ ᐊᒻᒪᓗ ᐱᓕᒻᒪᒃᓴᖅᐸᒡᓗᑎᒃ ᓄᑖᓂᒃ ᐃᓕᓴᐃᔨᒃᓴᓄᑦ 
ᑲᔪᓯᔪᓐᓇᖁᓪᓗᒍ ᐃᓄᖕᒥᒃ ᐃᓕᓴᐃᔨᖃᖃᑦᑕᓕᕐᓗᑎᒃ.ᓇᓗᓇᐃᖅᑕᐅᓯᒪᓚᐅᖅᑐᖅ ᐊᕐᕌᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᑲᔪᖅᓯᒪᕗᑦ ᑐᑭᓕᐅᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᓂᒃ ᐊᒻᒪᓗ ᑕᐃᒃᑯᐊ Red Cross-ᑯᑦ ᐱᔪᓐᓇᖅᑎᑦᑎᓚᐅᕆᓪᓗᑎᒃ 
ᑐᑭᓕᐅᕆᔪᓐᓇᖅᑎᑦᑎᓪᓗᑎᒃ Red Cross-ᑯᑦ ᓯᕗᓪᓕᕐᒥ ᐋᓐᓂᖅᑐᓕᕆᓂᕐᒧᑦ ᖃᐅᔨᒪᔾᔪᑎᒃᓴᓄᑦ ᐅᖃᓕᒫᒐᖏᓐᓂᒃ 
ᐃᓄᒃᑑᓕᖓᓕᖅᑎᑕᐅᓪᓗᑎᒃ. ᐃᓕᓐᓂᐊᕐᓂᓕᕆᔨᒃᑯᑦ ᒪᓂᒪᑎᑦᑎᖕᒥᔪᑦ Red Cross ᓯᕗᓪᓕᕐᒥ ᐋᓐᓂᖅᑐᓕᕆᓂᕐᒧᑦ 
ᐱᓕᕆᐊᒥᒃ ᐃᓕᓐᓂᐊᖅᑎᓄᑦ ᓄᓇᕘᒥ.       
 

ᓄᓇᓕᖕᓂ ᑐᐊᕕᕐᓇᖅᑐᓕᕆᓂᖅ 
 
ᓇᓗᓇᐃᖅᑕᐅᓯᒪᔪᑦ ᓯᕗᒻᒧᐊᖕᓂᐅᔪᒥ, ᑕᒪᑐᒪᓂ ᐊᕐᕌᒎᔪᒥ ᑕᑯᓯᒪᔪᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩ 
ᑲᒪᖃᑕᐅᓯᒪᓪᓗᑎᒃ ᑕᒪᐃᑎᒍᑦ ᓇᓗᓇᐃᖅᑕᐅᓯᒪᔪᑎᒍᑦ ᓄᓇᓕᖕᓂ ᑐᐊᕕᕐᓇᖅᑐᓕᕆᓂᕐᒧᑦ ᐊᒻᒪᓗ ᖃᓄᐃᓐᓂᐅᔪᑦ 

ᖃᐅᔨᔭᐅᓵᓕᔪᓄᑦ ᒥᒃᖠᑎᑦᑎᕚᓕᖅᓯᒪᕗᑦ ᖃᓄᐃᓐᓂᐅᓇᔭᖅᑐᓂᒃ ᓯᕗᓂᐊᒍᑦ ᓇᓗᓇᐃᖅᑕᐅᓚᐅᖅᑳᖅᑎᓐᓇᒍ 
ᑐᐊᕕᕐᓇᖅᑑᑎᑕᐅᓂᖓᓂᒃ. ᑖᒃᑯᐊ ᐊᑐᓂ ᑐᐊᕕᕐᓇᖅᑑᑎᑕᐅᔪᑦ ᐅᖃᐅᓯᐅᓂᐊᖅᑐᑦ ᐅᖃᐅᓯᐅᑦᑎᐊᒃᑲᓐᓂᕐᓗᑎᒡᓗ.  
    

ᐸᓐᓂᖅᑑᒥ ᐆᒻᒪᖅᑯᑎᖃᕐᕕᖓᑦ ᐃᑭᓚᐅᖅᓯᒪᓂᖓᓄᑦ   
  
ᐊᐃᕆᓕ 2, 2015-ᒥ, 02:45-ᒧᐊᖅᑎᓪᓗᒍ ᓄᓇᕘᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐅᖄᓚᕝᕕᐅᓚᐅᖅᓯᒪᖕᒪᑕ 
ᐸᓐᓂᖅᑑᒥ ᐆᒻᒪᖅᑯᑎᖃᐅᑎᖃᕐᕕᖓᑦ ᐃᑭᓕᕐᓂᖓᓂᒃ ᐊᒻᒪᓗ ᑕᐃᒃᑯᐊ ᓄᓇᓕᖕᒥᐅᑦ ᐅᒻᒪᖅᑯᑎᖃᕈᓐᓃᕐᖢᑎᒃ. ᓴᓇᖃᑎᒌᑦ 
ᑕᐃᑲᙵᑦ   ᓄᓇᕘᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᐅᔪᓂᑦ ᑎᑭᖁᔭᐅᓕᓚᐅᖅᓯᒪᖕᒪᑕ ᐊᒻᒪᓗ 
ᐅᖃᐅᔾᔨᔭᕆᐊᖃᓕᖅᖢᑎᒃ, ᓄᓇᓕᖕᒧᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᒃᑯᑦ ᐊᒻᒪᓗ ᐱᓯᑎᐅᓂᖅᓴᑦ ᓴᓇᔩᑦ  GN-ᑯᓐᓂᑦ 
ᑐᓴᖅᑎᑕᐅᓪᓗᑎᒃ 03:30-ᒧᐊᖅᑎᓪᓗᒍ.  
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᖓᑕᓲᒥᒃ ᓵᑕᖅᓯᓪᓗᑎᒃ ᑕᑯᔭᖅᑐᓕᓚᐅᖅᓯᒪᔪᑦ ᖃᐅᒪᓕᓵᖅᑎᓪᓗᒍ ᖃᐅᔨᑎᑕᐅᒐᒥᒃ 
ᖃᓄᐃᓕᖓᓂᐅᔪᒥᒃ ᓱᕋᒃᓯᒪᓕᖅᑐᒥᒃ ᕿᒥᕐᕈᔭᖅᑐᖅᖢᑎᒃ. ᑐᐊᕕᕐᓇᖅᑐᒃᑯᑦ ᐆᒪᖅᑯᑎᖃᐅᑎᓂᒃ ᔭᓄᓖᑕᓂᒃ ᓇᓂᓯᓪᓗᑎᒃ 
ᓄᓇᑦᓯᐊᕐᒥ ᐊᒻᒪᓗ ᓵᑕᖅᓯᓪᓗᑎᒃ ᑎᑭᑎᑦᑎᓚᐅᖅᓯᒪᔪᑦ ᐸᓐᓂᖅᑑᒧᑦ.      
 
ᓄᓇᕘᒥ ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᖃᑎᒌᖏᑦ (NERT) ᑎᑭᖁᔭᐅᓕᓚᐅᖅᑐᑦ. ᑲᑎᒪᑲᑕᓕᓚᐅᖅᓯᒪᔪᑦ ᑖᒃᑯᐊ ᓄᓇᕘᒥ 
ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ. ᑕᒪᕐᒥᑦᑎᐊᖅ ᐱᓕᕆᕝᕖᑦ ᖃᐅᔨᑎᑕᐅᓪᓗᑎᒃ 
ᖃᓄᐃᓕᐅᕐᓂᐅᔪᓂᒃ ᒫᓐᓇᒧᑦ ᑕᐃᔅᓱᒪᓂ, ᐱᔾᔪᑕᐅᔪᑦ ᐊᑐᓂ ᐱᓕᕆᕝᕕᖕᓂᑦ ᐅᖃᐅᓯᐅᑲᑕᓚᐅᖅᑐᑦ ᐊᒻᒪᓗ 
ᖃᓄᐃᓕᐅᕈᑎᒃᓴᒻᓂᒃ ᐱᕙᒌᔭᐅᑎᒃᑯᑦ ᐱᓕᕆᓕᕐᖢᑎᒃ.   
 
ᖃᐅᔨᒪᔭᐅᓕ, ᑕᐃᒃᑯᐊ ᐊᑐᖅᑕᐅᖔᕋᓱᒃᑐᑦ ᐆᒻᒪᖅᑯᑎᖃᐅᑎᕋᓛᖑᓂᖅᓴᑦ ᑕᐃᑲᐃᓂ ᐋᓐᓂᐊᕐᕕᖕᒥ ᐊᒻᒪᓗ ᓄᓇᓕᖕᓂ 
ᐃᒥᖅᑕᕐᕕᖕᒦᑐᑦ ᐊᔪᓕᓚᐅᖅᓯᒪᖕᒪᑕ. ᓱᕋᒃᓯᒪᔪᓕᕆᔨᒥᒃ ᑎᑭᑎᑦᑎᓪᓗᑎᒃ ᐸᓐᓂᖅᑑᒧᑦ ᑲᒪᒋᔭᐅᓇᓗᓱᓕᓚᐅᖅᓯᒪᔪᑦ 
ᐋᓐᓂᐊᕐᕕᐅᑉ ᐆᒻᒪᖅᑯᑎᑕᐅᑎᕋᓛᖏᑦ ᐊᒻᒪᓗ ᐱᓕᕆᓪᓗᓂ ᓄᓇᓕᐅᑉ ᐃᒥᖅᑕᕐᕕᐊᑕ ᐊᔪᓕᕈᑎᒋᓯᒪᔮᓄᑦ 
ᐊᑐᖔᖅᑕᐅᓇᓱᒃᑐᒧᑦ. NorthwesTel-ᑯᑦ ᓇᓗᓇᐃᓚᐅᖅᓯᒪᔪᑦ ᑐᓴᐅᒪᖃᑦᑕᐅᑎᔾᔪᑎᖏᑦ ᐊᑐᕈᓐᓇᕐᓂᐊᕐᓂᕋᖅᑕᐅᓪᓗᑎᒃ 
ᐃᑲᕐᕋᓄᑦ 18-ᓄᑦ ᐹᑕᓖᖏᑦ ᐊᔪᓕᕋᔭᖅᖢᑎᒃ ᑭᖑᓂᐊᒍᑦ ᑖᒃᑯᐊ ᐃᑲᕐᕋᑦ. ᑐᓴᐅᒪᖃᑦᑕᐅᑎᔭᕆᐊᖃᕐᓂᖅ 
ᐱᒻᒪᕆᐊᓘᓚᐅᕐᒪᑦ ᑭᐅᔭᕆᐊᖃᑲᑕᖕᓂᕐᒧᓪᓗ ᓵᑕᓕᕆᓂᕐᒧᑦ ᐋᖅᑭᒃᓯᔭᕆᐊᖃᖅᖢᑎᒃ ᑎᑭᖁᔨᓂᕐᒧᑦ NorthwesTel-ᑯᓐᓂᑦ 
ᓴᓇᔨᓪᓚᕆᖕᒥᒃ, ᐅᐊᔭᓕᕆᔨᒥᒡᓗ ᐊᒻᒪᓗ ᒥᑭᑦᑑᒐᓗᐊᓂᒃ ᐆᒻᒪᖅᑯᑎᖃᐅᑎᕋᓛᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ.   
 
ᑐᐊᕕᕐᓇᖅᑐᓕᕆᔾᔪᑏᑦ ᐆᒻᒪᖅᑯᑎᖃᐅᑎᕋᓛᑦ ᑕᐅᕙᙵᑦ ᓄᓇᑦᓯᐊᕐᒥᑦ ᑎᑭᓚᐅᖅᑐᑦ ᐸᓐᓂᖅᑑᒧᑦ 23:30-ᒧᐊᖅᑎᓪᓗᒍ 
ᐅᓐᓄᒃᑯᑦ ᓇᓕᕌᖅᑎᑦᑎᓪᓗᑎᒃ ᐊᑐᖅᑎᖦᖢᒍ ᐅᒻᒪᖅᑯᑎᖃᖅᑎᑦᑎᓪᓗᑎᒃ.  ᐋᖅᑭᒃᓱᐃᑲᑕᖕᓂᕐᒪᑕ ᐊᒻᒪᓗ 
ᐆᒻᒪᖅᑯᑎᖃᐅᑎᒃᑲᓐᓂᕐᒥᒃ ᑎᑭᑎᑦᑎᒃᑲᓐᓂᕐᖢᑎᒃ ᓄᓇᕘᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐅᖅᑰᖁᔨᒧᑦ ᐊᒻᒪᓗ 
ᐱᔨᑦᑎᕆᐊᓖᑦ GN-ᑯᓐᓂ ᑎᑎᕋᕐᕕᖕᓂ. ᐱᖃᑖ ᐆᒻᒪᖅᑯᑎᖃᐅᑎ ᑎᑭᑎᑕᐅᓚᐅᕐᒥᔪᖅ, ᖃᐅᒪᖃᕆᐊᖃᕈᑎᒃ ᒥᑦᑕᕐᕕᖕᒥ 
ᐊᑐᕋᔭᖅᑐᒥᒃ.    
 
ᑲᓇᑕᒥ ᐅᓇᑕᖅᑐᒃᓴᖑᐊᑦ ᐊᒻᒪᓗ ᓄᓇᓕᖕᓂ ᐋᓐᓂᐊᕐᕕᖕᒥ ᓴᓇᔩᑦ ᓇᓗᓇᐃᖅᓯᓚᐅᖅᓯᒪᖕᒪᑕ ᖃᔅᓯᒐᓴᖕᓂᒃ 
ᐊᑦᑕᕐᓇᖅᑐᒦᑐᐃᓐᓇᕆᐊᓕᖕᓂᒃ ᐃᓄᖕᓂᒃ ᐊᒻᒪᓗ ᐋᖅᑭᒃᓯᓪᓗᑎᒃ ᓵᑕᒥᒃ ᐃᖃᓗᖕᓄᐊᖅᑎᑕᐅᓪᓗᑎᒃ ᑭᓯᐊᓂ 
ᑲᒪᒋᔭᐅᔭᕆᐊᓖᑦ ᐱᐊᓂᒃᑕᐅᒃᐸᑕ. ᕼᐋᒻᒪᓚᒃᑯᓐᓂ ᐱᓕᕆᔩᑦ ᓅᑦᑎᓪᓗᑎᒃ ᕼᐋᒻᒪᓚᒃᑯᑦ ᐊᐅᓚᔪᓐᓇᐅᑎᖏᓐᓂᒃ 
ᓅᑕᐅᓪᓗᑎᒃ ᓄᓇᓕᖕᓂ ᐃᓕᓐᓂᐊᕐᕕᖕᒧᑦ ᐊᒻᒪᓗ ᑕᐃᒃᑯᐊ ᑲᓇᑕᒥ ᐅᓇᑕᖅᑐᒃᓴᙳᐊᑦ ᑲᒪᔨᐅᑲᑕᒃᖢᑎᒃ ᐃᑲᔪᑲᑕᒃᖢᑎᒡᓗ 
ᐃᓄᖕᓂᒃ ᓇᒧᙵᐅᔭᐅᔭᕆᐊᓕᖕᓂᒃ ᐅᖅᑰᔪᒧᑦ ᐊᒻᒪᓗ ᓂᕿᖃᖅᑎᖦᖢᒋᑦ ᑕᐃᒪᐃᓕᖓᓂᖏᓐᓂ.   
 
ᐊᐃᕆᓕ 6, 2015-ᖑᖅᑎᓪᓗᒍ ᐃᓗᐃᑦᑐᒃᑯᑦ ᐆᒻᒪᖅᑯᑎᖃᓕᖅᑎᑦᑎᓚᐅᖅᑐᑦ ᓄᓇᓕᖕᒥᒃ ᑭᓯᐊᓂ 
ᐊᑐᓗᐊᖁᔭᐅᓚᐅᙱᑦᑐᑦ ᐆᒻᒪᖅᑯᑎᓂᒃ ᐃᓱᓕᑦᑕᖅᑐᒥᒃ ᐆᒻᒪᖅᑯᒻᒥᒃ ᐊᑐᕐᓂᕐᒥᖕᓂ. ᐱᓕᕇᓇᓚᐅᖅᑐᑦ ᑲᔪᓯᓪᓗᑎᒃ 
ᐊᓯᖏᓐᓂᒃ ᐱᖁᑎᓂᒃ ᐊᒻᒪᓗ ᐆᒻᒪᖅᑯᑎᖃᐅᑎᓂᒃ ᐊᑐᖅᑕᐅᔪᓐᓇᖅᑐᓂᒃ ᐱᓇᓱᖕᓂᕐᒧᑦ ᐊᑐᖅᑕᐅᔭᕆᐊᖃᖅᑐᓄᑦ 
ᓄᓇᓕᖕᓂ.    
 
ᐃᓇᖏᖅᓯᔾᔪᑕᐅᓂᐊᖅᑐᑦ ᐆᒻᒪᖅᑯᑎᖃᐅᑎᓂᒃ ᐊᒻᒪᓗ ᐊᓯᖏᓐᓂᒃ ᐅᐊᔭᒨᖅᑐᕈᔪᖕᓂᒃ ᐱᖁᑎᓂᒃ ᓇᓂᓯᓚᐅᖅᑐᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑕᐃᒃᑯᐊ ᓄᓇᕘᒥ ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᖃᑎᒌᖏᑦ ᑲᒪᓪᓗᑎᒃ ᐊᑐᖅᑕᐅᔭᕆᐊᓕᖕᓂᒃ 
ᓇᒧᖓᖅᑎᑦᑎᔭᕆᐊᖃᕐᓂᕐᒧᑦ Edmonton-ᒥᑦ ᐋᑐᕚᒧᑦ ᐊᒻᒪᓗ ᐃᖃᓗᖕᓄᐊᖅᑎᑕᐅᓪᓗᑎᒃ. ᐱᕙᒌᔭᐅᒻᒥᒃ ᐱᓕᕆᓚᐅᖅᑐᑦ 
ᓴᖅᑭᑦᑎᓪᓗᑎᒃ ᑕᐃᒃᑯᐊ ᐆᒻᒪᖁᑎᖃᐅᑎᑦ ᓇᒧᖓᐅᑎᑦᑕᕆᐊᖃᕐᓂᕐᒧᑦ ᐃᖃᓗᖕᓂᑦ ᐸᓐᓂᖅᑑᒧᑦ.    
 
ᐱᔾᔪᑎᒋᓪᓗᒍ ᒥᑦᑕᕐᕕᒃ ᓇᐃᓗᐊᕆᔭᐅᓪᓗᓂ ᐅᖁᒪᐃᑐᓂᒃ ᐆᒻᒪᖅᑯᑎᓂᒃ ᐃᓇᖐᔾᔪᑎᒃᓴᓂᒃ, ᖃᖓᑕᓲᑦ ᓱᓗᓖᑦ, ᓲᕐᓗ 
ᑎᓴᒪᓕᕐᔪᐊᑦ, ᒥᑦᑐᓐᓇᖏᒻᒪᑕ ᐸᓐᓂᖅᑑᒧᑦ. ᐃᒪᐃᑦᑐᒥᒃ Sikorsky S-64-ᖑᔪᒧᑦ ᖁᓕᒥᒎᓕᖕᒥᒃ ᓇᓂᓯᒐᒥᒃ ᑕᐃᑲᓂ  
Seattle, Washington-ᒥ ᖁᒻᒧᐊᒃᑎᑦᑎᔪᓐᓇᖅᑐᒥᒃ ᑕᐃᒃᑯᓂᖓ ᐸᓐᓂᖅᑑᒧᑦ, ᐊᒻᒪᓗ ᐊᖏᔪᐊᓗᖕᒥᒃ ᖃᖓᑕᓲᕐᔪᐊᕐᒥᒃ 
(Antoni ᐊ-124-100-ᖑᓪᓗᓂ) ᓵᑕᖅᑕᐅᓪᓗᓂ ᐊᒡᔭᖅᓯᓚᐅᖅᓯᒪᔪᑦ ᖁᓕᒥᒎᓕᖕᒥᒃ ᐃᖃᓗᖕᓄᑦ.   
 
ᑕᐃᓐᓇ ᖁᓕᒥᒎᓕᒃ, ᐊᒡᔭᖅᓯᔭᕆᐊᖃᓚᐅᖅᑐᖅ ᐆᒻᒪᖅᑯᑎᖃᐅᑎᓂᒃ ᐸᓐᓂᖅᑑᒧᑦ, ᐃᓱᖃᔭᑦᑐᒃᑯᑦ ᖃᖓᑕᔪᓐᓇᕐᒪᑦ 
ᐅᖓᓯᖕᓂᖅᑎᒍᑦ ᐊᒻᒪᓗ ᖁᓛᓂᑦ ᐊᓄᕆᒥᑦ ᐱᔭᐅᒍᑎᒃ ᐅᑎᕆᐊᖃᕋᔭᖅᖢᑎᒃ ᐅᕝᕙᓘᓐᓃᑦ ᑲᑕᐃᓗᓂᔾᔪᒃ ᐊᒡᔭᕋᓱᒃᑕᑎᒃ.  

ᑕᒪᒃᑯᐊᖑᓂᖏᓐᓄᑦ ᐊᓄᕇᓪᓗ ᐊᖅᑯᑖᓂ, ᓯᓚᒥᒃ ᖃᐅᔨᓴᖅᐸᓪᓕᐊᔪᖃᓚᐅᖅᓯᒪᔪᖅ ᐃᑲᔪᖅᖢᑎᒃ ᐱᓚᑐᔅ PC12-ᖑᔪᒥᒃ 
ᖃᖓᑕᓲᒥᒃ ᖁᓕᒥᒎᓕᒃ ᐊᒡᔭᖅᑐᐃᕙᓪᓕᐊᑎᓪᓗᒍ ᐊᑕᐅᓯᐅᑦᑕᖅᑐᓂᒃ ᐆᒻᒪᖅᑯᑎᓂᒃ ᐊᒡᔭᖅᑐᐃᓪᓗᑎᒃ.    
 
ᐸᓐᓂᖅᑑᖅ ᐱᐊᓂᒃᓯᓯᒪᓚᐅᖏᒻᒪᑕ ᑐᐊᕕᕐᓇᖅᑐᓕᕆᓂᕐᒧᑦ ᐱᕙᒌᔭᐅᒻᒥᒃ ᑕᐃᔅᓱᒪᓂ ᑕᐃᓐᓇ ᐆᒻᒪᖅᑯᑎᖃᕐᕕᒃ ᐃᑭᑎᓪᓗᒍ, 
ᑭᓯᐊᓂ, ᕼᐋᒻᒪᓚᒃᑯᑦ ᐊᐅᓚᑦᑎᔨᖓᑦ ᑎᑎᕋᕐᕕᖕᒥ ᐊᔪᕈᓐᓃᖅᓴᖅᓯᒪᓂᑰᓂᕐᒧᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᐊᐅᓚᑦᑎᔭᕆᐊᖃᕐᓂᕐᒧᓪᓗ ᓄᓇᓕᖕᓂ ᑲᒪᒋᔭᕆᐊᓕᖕᓄᑦ ᐱᓕᕆᖃᑎᒌᓄᑦ. ᑕᐃᒪᓐᓇ ᐊᔪᕈᓐᓃᖅᓴᖅᓯᒪᓂᕐᒧᑦ 
ᐊᔪᖏᔾᔪᑎᖃᓚᐅᖅᑐᑦ ᓄᓇᓕᖕᒥ ᑲᒪᔪᓐᓇᖅᖢᑎᒃ ᑐᐊᕕᕐᓇᖅᑐᓕᕆᓂᕐᒧᑦ ᑕᐃᑲᓂ ᓄᓇᓕᖕᒥ.  ᐱᔪᓐᓇᕈᑕᐅᓚᐅᖅᑐᖅ 
ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑎᔩᑦ ᓵᖓᓂᖅᓴᐅᓕᓚᐅᖅᑐᑦ ᐊᑐᕆᐊᓕᖕᓄᑦ ᐊᒻᒪᓗ ᑭᓱᓂᒃ ᐱᔭᕆᐊᖃᖅᑐᓄᑦ 
ᐊᑐᖅᑕᐅᔭᕆᐊᓕᖕᓄᑦ ᓄᓇᕘᒥ. ᓄᓇᓕᖕᓂ ᑲᒪᓂᐅᔪᑦ ᐱᓇᔪᒃᑕᐅᔪᑦ ᐅᖓᑖᓅᖓᓚᐅᖅᑐᑦ ᐊᔪᖏᓂᕐᒧᑦ, ᑕᒪᓐᓇᓗ, 
ᑕᑯᑎᑦᑎᕗᖅ ᖃᓄᖅ ᖃᓄᖅᑑᕈᓐᓇᕐᓂᐅᔪᓂᒃ ᐅᑭᐅᖅᑕᖅᑐᒥ ᓄᓇᓕᖕᒥ, ᐊᒻᒪᓗ ᖃᓄᖅ ᓄᓇᖅᑲᑎᒌᑦ ᑲᑎᖦᖢᑎᒃ 
ᑲᑐᔾᔨᓪᓗᑎᒃ ᐃᑲᔪᖅᑎᒌᓚᐅᖅᓯᒪᖕᒪᑕ ᓄᓇᓕᖕᓂ ᐱᕐᓗᐊᕿᓂᕐᒥᑦ ᐃᑲᔪᖅᑎᒌᒃᖢᑎᒃ.     
 

 
 
ᓂᐅᕋᐃᔪᑦ Sikorsky S-64-ᒥᒃ ᖁᓕᒥᒎᓕᖕᒥᒃ ᑕᐃᑲᖓᑦ ᖃᖓᑕᓲᕐᔪᐊᕐᒥᑦ Antonov A-124-100-ᒥᑦ 

ᓯᕗᓪᓕᖅᐹᖅ ᐆᒻᒪᖅᑯᑎᖃᐅᑎ ᖁᒻᒧᐊᒃᑎᑕᐅᑎᓪᓗᒍ ᐸᓐᓂᖅᑑᓕᐊᕈᔾᔭᐅᕙᓪᓕᐊᓕᕐᖢᓂ Sikorsky S-64-ᑯᑦ 

 
ᐆᒻᒪᖅᑯᑎᖃᐅᑦ ᑕᐃᑯᙵᐅᔾᔭᐅᕙᓪᓕᐊᓕᖅᑐᖅ 
 
ᑕᒪᕐᒥᑦᑎᐊᖅ ᐃᓇᖐᔾᔪᑕᐅᓂᐊᖅᑐᑦ ᐆᒻᒪᖅᑯᑏᑦ ᐸᓐᓂᖅᑑᕐᒦᓕᓚᐅᖅᑐᑦ ᐊᐃᕆᓕ 23, 2015-ᒥ ᐊᒻᒪᓗ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐱᓕᕆᕙᓪᓕᐊᓕᖅᖢᑎᒃ ᖃᕋᓴᐅᔭᒃᑯᑦ ᐊᑐᓕᖅᑎᑕᐅᓪᓗᑎᒡᓗ ᐆᒻᒪᖅᑯᑎᖃᑦᑎᐊᓕᓚᐅᖅᓯᒪᔪᑦ ᑕᒪᕐᒥᒃ 
ᓄᓇᓕᖕᒥ.   

ᐊᐃᕆᓕ 26, 2015-ᖑᖅᑎᓪᓗᒍ ᑕᒪᕐᒥᒃ ᓄᓇᓕᖕᓂ ᑐᐊᕕᕐᓇᖅᑐᓕᕆᓃᑦ ᓄᖅᑲᖅᑎᑕᐅᓚᐅᖅᑐᑦ ᐊᒻᒪᓗ 
ᐆᒻᒪᖅᑯᑎᖃᑦᑎᐊᓕᖅᖢᑎᒃ ᕼᐋᒻᒪᓚᒋᔭᐅᔪᖅ.  
 
ᖃᐅᔨᒪᔭᐅᓕ: ᐱᓇᐃᒃᓯᒪᓕᖅᑎᓪᓗᒋᑦ ᕿᒥᕐᕈᓚᐅᖅᓯᒪᖕᒪᑕ ᐱᐊᓂᒃᖢᒎ ᑕᑯᓇᒐᓱᒃᖢᑎᒃ ᓇᐅᒃᑯᑦ ᓱᓕ 
ᐱᓕᕆᔭᕆᐊᖃᕐᒪᖔᑕ ᑲᒪᒋᔭᐅᓇᔭᖅᑐᓂᒃ ᓯᕗᓂᒃᓴᒥ ᑲᒪᔭᕆᐊᖃᕐᓂᕈᑎᒃ ᖃᓄᐃᓐᓂᕐᒥᑦ. ᕿᒥᕐᕈᓂᐅᔪᒥᑦ 
ᑕᑯᒃᓴᐅᑎᑕᐅᓂᖅᓴᐅᓚᐅᖅᑐᑦ ᐱᔭᕆᐊᖃᕋᔭᕐᓃᑦ ᑐᐊᕕᕐᓇᖅᑐᒃᑯᑦ ᐆᒻᒪᖅᑯᑎᖃᕆᐊᖃᕐᓂᖅ ᐊᑦᑕᕐᓇᖅᑐᓄᑦ 
ᐊᑐᕆᐊᓕᖕᓄᑦ, ᐊᒻᒪᓗ ᑕᒪᓐᓇ ᐃᓚᓕᐅᔾᔭᐅᓯᒪᓗᓂ ᓄᑖᓂ ᐊᑐᖅᑕᐅᖃᑦᑕᓕᕋᔭᖅᑐᓂ ᐅᕝᕙᓘᓐᓃᑦ ᑕᐃᒪᓐᓇ ᐱᖁᑎᓂᒃ 
ᐱᑕᖃᕆᐊᖃᕐᓂᖓᓂᒃ ᓅᑕᐅᔪᓐᓇᖅᑐᓂᒃ ᐊᓯᐊᓂᑦ ᓄᓇᓕᖕᒥᑦ ᓄᓇᓕᖕᒧᑦ.   
 
ᑕᐃᒪᙵᓂᑦ ᐱᓕᕆᖃᑎᖃᔅᓯᒪᕗᒍᑦ ᖃᖓᑕᓲᓕᕆᔨᒃᑯᓐᓄᑦ ᐊᒻᒪᓗ ᐱᓕᕆᓗᑕ ᐊᑐᖅᑕᐅᖃᑦᑕᕆᐊᖃᕋᔭᖅᑐᓂᒃ 
ᑐᐊᕕᕐᓇᖅᑐᒃᑯᑦ ᐆᒻᒪᖅᑯᑎᖃᐅᑎᓂᒃ ᓄᑕᐅᔪᓐᓇᖅᑐᓂᒃ ᒥᑭᓛᖑᒐᓗᐊᓄᑦ ᓄᓇᓕᐅᔪᓄᑦ ᐃᒪᐃᑦᑎᐊᖁᔨᓂᕐᒧᑦ 
ᑐᐊᕕᕐᓇᖅᑐᖅᑕᖃᖅᑎᓪᓗᒍ ᑕᒻᒪᒃᑯᐊ ᐱᓕᕆᕝᕖᑦ ᐊᐅᓚᔪᓐᓇᖁᓪᓗᒋᑦ. ᓄᓇᕘᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᓂᑦ 
ᐊᑭᑦᑐᕋᐅᑎᑕᐅᑎᑕᐅᓚᐅᖅᑐᑦ ᖃᓄᐃᓕᖓᓂᖏᑦᑎᒎᖓᓪᓗᑎᒃ ᐱᖁᑎᑦ ᐊᒻᒪᓗ ᓂᐅᕕᖅᓯᒪᓕᕐᖢᑎᒃ 8-ᓂᒃ 20KVA-ᓂᒃ 
ᐊᑐᖅᑕᐅᔪᓐᓇᕋᔭᖅᑐᓂᒃ ᓅᑕᐅᓗᑎᒃ ᓇᓕᐊᖕᓄᑐᐃᓐᓇᖅ ᓄᓇᓕᖕᒧᑦ. ᑕᐃᒃᑯᐊ ᐊᑐᖅᑕᐅᔪᓐᓇᕋᔭᖅᑐᑦ ᐊᑐᖅᑕᐅᔪᓐᓇᖅᑐᑦ 
ᐃᒡᓗᕐᔪᐊᓄᑦ ᓲᕐᓗ ᕼᐋᒻᒪᓚᒃᑯᓐᓂ ᓄᓇᒃᑰᕈᑎᖃᕐᕕᖕᓂ  ᐅᕝᕙᓘᓐᓃᑦ ᖃᖓᑕᓲᒃᑯᕕᖕᓂ ᒥᑦᑕᕐᕕᖕᓄᑦ ᐊᐅᓚᔪᓐᓇᖁᓪᓗᒋᑦ 
ᒪᓕᒐᑎᒍᑦ ᑕᐃᒪᐃᑦᑐᖃᕆᐊᖃᖅᑐᖃᕐᓂᖅᐸᑦ ᓯᕗᓂᒃᓴᒥ.      
 

ᒥᑦᑎᒪᑕᓕᖕᒥ ᑮᓈᓗᖕᓂᒃ ᓴᓗᒻᒪᖅᓴᐃᓂᖅ   
 
ᒪᐃ 2015-ᒥ ᓄᓇᕘᒥ ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᖃᑎᒌᖏᑦ ᐃᑲᔪᓚᐅᖅᓯᒪᔪᑦ ᓴᓗᒻᒪᐃᖅᓴᐃᓂᕐᒥ ᑭᓈᓗᖕᓂᒃ 
ᑯᕕᔪᕕᓂᕐᒥᒃ ᓄᓇᓕᖕᓂ ᑐᐊᕕᕐᓇᖅᑐᒧᑦ ᒥᑦᑎᒪᑕᓕᖕᒥ ᕕᕝᕗᐊᕆ 2015-ᒥ, ᑕᒪᓐᓇᓗ ᑲᒪᒋᔭᐅᑐᐃᓐᓇᓗᐊᓚᐅᖅᑐᖅ 
ᐊᒻᒪᓗ ᐱᓕᕆᔾᔪᑎᓄᑦ ᐱᓕᕆᐊᖑᔭᕆᐊᖃᕐᓂᕐᒧᑦ ᐅᖃᐅᔨᒋᐊᕈᑕᐅᓪᓗᓂ.   
 

ᐃᒡᓗᓕᖕᒥ ᐃᒪᑭᒃᓴᓗᐊᓕᕐᓂᖅ 
 
ᔫᓂ 2015-ᖑᑎᓪᓗᒍ ᐃᒡᓗᓕᐅᑉ ᕼᐋᒻᒪᓚᒃᑯᖏᑦ ᑐᒃᓯᕋᓚᐅᕐᒪᑕ ᐃᑲᔪᖅᑕᐅᔪᒪᓪᓗᑎᒃ ᐃᒥᖅᑕᐅᒃᑲᓐᓂᖁᔨᓪᓗᑎᒃ 
ᐃᒪᖃᕐᕕᖓᓐᓂᒃ. ᐃᒪᕆᔭᐅᔪᖅ ᐃᒪᑭᓗᐊᕆᔭᐅᓕᕐᖢᓂ ᐃᓱᒫᓘᑕᐅᓕᓚᐅᕐᒪᑦ ᓄᓇᓕᖕᒥ ᐊᒥᒐᖅᓯᓂᐊᕋᓱᒋᓕᕐᖢᑎᒃ ᐃᒥᕐᒥᒃ 
ᐊᐅᔭᖑᕋᓱᖕᓂᖓᓂ ᐃᒥᖅᓱᖅᑕᐅᕕᖓᓄᑦ, ᐊᒻᒪᓗ ᐊᑲᐅᙱᓪᓕᐅᕈᑕᐅᑐᐃᓐᓇᕆᐊᖃᓚᐅᖅᖢᓂ ᐃᒪᖅᑕᖃᖏᓗᐊᖅᑎᓪᓗᒍ 
ᖃᑦᑎᕆᔨᒃᑯᑦ ᐱᓕᕆᓇᔭᕐᓂᕈᑎᒃ ᐃᑭᑐᖃᓕᕐᓂᕐᓗᓂ ᐊᑲᐅᙱᓪᓗᕈᑕᐅᓇᔭᕐᓂᖓᓂᒃ. ᓄᓇᓕᖕᓂᑦ ᐃᒥᖅᓯᕕᐅᖃᑦᑕᖅᑐᖅ 
ᑕᓯᖅ ᐊᑖᓄᑦ ᑎᑭᓯᒪᑲᓴᑦᑎᐊᖅᑐᒥᒃ ᓯᑯᓯᒪᓕᓚᐅᕐᒪᑦ ᐊᒻᒪᓗ ᐃᒦᖅᓱᐃᕕᐅᔪᓐᓇᖏᖢᓂ ᐃᒪᖃᕐᕕᖓᓐᓅᖅᑐᒃᓴᒥᒃ.   
 
ᐱᕙᒌᔭᐃᔭᕆᐊᖃᓚᐅᖅᑐᑦ ᒥᓪᓗᐊᕈᒪᓂᕐᒧᑦ ᐃᒥᕐᒥᒃ ᑕᓯᕐᒥᑦ ᐅᖓᓯᒃᖢᓂᓗ ᑭᓯᐊᓂ ᐱᓕᕇᓇᓚᐅᖅᑐᑦ, ᐊᒻᒪᓗ   ᓄᓇᕘᒥ 
ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᖃᑎᒌᖏᑦ ᑎᑭᑎᑕᐅᓪᓗᑎᒃ ᐃᑲᔪᖁᔭᐅᓪᓗᑎᒃ ᓇᒧᖓᖅᓯᔭᕆᐊᖃᕐᓂᕐᒧᑦ 8 ᒪᐃᓕᓄᑦ 
ᐅᖓᓯᒃᑎᒋᔪᒧᑦ ᓱᓪᓗᓕᖅᓯᔭᕆᐊᖃᖅᖢᑎᒃ 4 inch-ᒥᒃ ᓯᓕᖕᓂᖃᖅᑎᒋᔪᒥᒃ, ᐊᒻᒪᓗ ᐱᖓᓱᓂᒃ ᑐᐊᕕᕐᓇᖅᑐᓕᕆᔾᔪᑎᓂᒃ 
ᒥᓪᓗᐊᕈᑎᓂᒃ ᐃᒥᕐᒥᒃ ᓄᓇᕘᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᐱᓂᑯᖓᓐᓂᒃ ᑐᖁᖅᑕᐅᓯᒪᔪᕕᓂᕐᓂᒃ, 
ᓄᓇᓕᖕᒧᐊᖅᑎᑦᑎᓪᓗᑎᒃ.   
 
ᓱᓪᓗᓕᖕᓂᒃ ᐃᑭᑐᓕᕆᔪᑕᐅᕙᒃᑐᓂᒃ Montreal-ᒥᑦ ᑎᑭᑎᑦᑎᓪᓗᑎᒃ ᐊᒻᒪᓗ ᒥᓪᓗᐊᕈᑎᓂᒃ ᐊᒻᒪᓗ ᓱᓪᓗᓕᒃᑲᓐᓂᕐᓂᒃ 
ᓵᑕᒃᑰᖅᑎᑦᑎᓗᑎᒃ ᐃᒡᓗᓕᖕᒧᑦ. ᐃᖅᑲᓇᐃᔭᖅᑏᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐃᒡᓗᓕᓕᐊᓚᐅᖅᓯᒪᔪᑦ ᐊᒻᒪᓗ 
ᐋᖅᑭᒃᓱᐃᓪᓗᑎᒃ ᓯᑰᑉ ᖄᖓᒍᑦ ᓱᓪᓗᓕᖕᓂᒃ ᐋᖅᑭᒃᖢᒋᓪᓗ ᒥᓪᓗᐊᕈᑎᑦ ᐃᒥᕐᒥᒃ ᑕᐃᑲᓂ ᓇᓗᓇᐃᖅᑕᐅᓯᒪᔪᒥ ᑕᓯᕐᒧᑦ.      
 
ᐊᔪᖏᑎᑕᐅᔭᕆᐊᖃᕐᓂᕐᒧᑦ ᓇᓗᓇᐃᕐᕕᐅᓚᐅᖅᖢᑎᒃ ᓄᓇᕘᒥ ᐃᒥᕐᒧᑦ ᑲᑎᒪᔨᓂᑦ, ᐃᒥᖅᑕᐅᕙᓪᓕᐊᓕᓚᐅᖅᑐᑦ ᐃᒪᖃᕐᕕᒃ 
ᑕᓯᕐᒥᑦ ᑐᐊᕕᕐᓇᖅᑑᑎᑕᐅᓪᓗᓂ ᐃᒡᓗᓕᐅᑉ ᐃᒥᖅᑕᕐᕕᐊ ᐃᒥᖅᓱᖅᑕᐅᓕᕐᖢᓂ.   
 
ᔫᓂ 20, 2015-ᖑᖅᑎᓪᓗᒍ ᓯᑯᓯᒪᔪᖅ ᑕᓯᖅ ᐊᐅᒃᐸᓪᓕᐊᓕᓚᐅᖅᓯᒪᖕᒪᑦ ᐊᒻᒪᓗ ᓈᒪᒃᑐᒥᒃ ᐃᒥᕐᒥᒃ ᒥᓪᓗᐊᕈᓐᓇᖅᓯᓪᓗᑎᒃ 
ᐃᒥᖃᕐᕕᖕᒧᑦ ᕼᐋᒻᒪᓚᐅᔪᒧᑦ ᐊᐅᔭᖑᕋᓱᖕᓂᖓᓂ. ᐊᑐᖅᑕᐅᓚᐅᖅᑐᑦ ᐱᖁᑎᑦ ᐴᖅᑲᖅᑕᐅᓪᓗᑎᒃ ᐅᑎᖅᑎᑕᐅᓚᐅᖅᓯᒪᔪᑦ 
ᐃᖃᓗᖕᓄᑦ ᐅᒥᐊᕐᔪᐊᒃᑯᑦ ᐊᐅᔭᖓᓂ ᓱᓕ.    

ᓴᓂᕋᔭᖕᒥ ᐃᒪᕐᒥᒃ ᒥᓪᓗᐊᕈᑦ 
 
ᕼᐋᒻᒪᓚᐅᔪᖅ ᓴᓂᕋᔭᖕᒥ ᑐᒃᓯᕋᓚᐅᖅᓯᒪᖕᒪᑕ ᐃᑲᔪᖅᑕᐅᔪᒪᓪᓗᑎᒃ ᓯᑎᐱᕆ 2015-ᖑᑎᓪᓗᒍ ᕼᐋᒻᒪᓚᐅᔫᑉ ᐃᒥᕐᒥᒃ 
ᒥᓪᓗᐊᕈᑎᖓᑦ ᐊᔪᓕᓚᐅᖅᓯᒪᖕᒪᑦ ᐃᒦᖅᓱᐃᓇᓱᒃᑎᓪᓗᒋᑦ ᐃᒪᖃᕐᕕᖓᓐᓂᒃ ᐊᒻᒪᓗ ᐃᓚᒃᓴᓂᒃ ᓇᓂᓯᔪᖃᕈᓐᓇᕋᓂ ᑕᐃᑲᓂ 
ᐋᖅᑭᒃᓯᔾᔪᑎᒃᓴᒥᒃ.  
 
ᓄᓇᕘᒥ ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᖃᑎᒌᖏᑦ ᑎᑭᑎᑕᐅᓚᐅᖅᓯᒪᔪᑦ ᐃᑲᔪᕆᐊᖅᑎᑕᐅᓪᓗᑎᒃ. ᒥᓪᓗᐊᕈᑦ ᐃᒡᓗᓕᖕᒦᑐᑦ 
ᑐᐊᕕᕐᓇᖅᑐᓕᕆᔾᔪᑕᐅᓪᓗᓂ ᐅᒥᐊᕐᔪᐊᕐᒧᐊᖅᑕᐅᓯᒪᓕᖅᑎᓪᓪᓗᒍᓚᐅᖅᓯᒪᖕᒪᑦ ᐊᒻᒪᐅ ᐃᖃᓗᖕᓄᐊᖅᑎᑕᐅᓪᓗᓂ. ᐃᒪᕐᒧᑦ 
ᒥᓪᓗᐊᕈᑦ ᕼᐋᒻᒪᓚᖓᓂ ᐃᒡᓗᓕᐅᑉ ᐊᑐᖅᑐᐊᖅᑕᐅᓕᓚᐅᖅᓯᒪᔪᖅ. ᐊᖏᔫᓂᖓᓄᑦ ᒥᓪᓗᐊᕈᑦ ᐃᒍᑦᑎᖅᑕᐅᓪᓗᓂ 
ᖁᓕᒥᒎᓕᖕᒥᒃ ᓵᑕᖅᓯᓪᓗᑎᒃ ᑕᐅᕙᖓᑦ ᓴᓂᕋᔭᐅᑉ ᐊᑭᓕᖓᓐᓂᑦ ᓴᓂᕋᔭᓕᐊᕈᔾᔭᐅᓚᐅᖅᓯᒪᔪᖅ. ᐃᒪᖃᕐᕕᖓᑦ 
ᐃᒻᒥᖅᓱᖅᑕᐅᓪᓗᓂ ᐃᒪᑭᒃᓴᓕᒑᔪᓐᓃᓚᐅᖅᓯᒪᔪᑦ ᐊᕐᕌᒎᔪᒧᑦ.      
 

ᑭᐅᔾᔪᑎᕖᓃᑦ ᐊᕐᕌᒎᓴᖅᑐᒧᑦ 
 
ᓄᓇᕘᒥ ᑐᐊᕕᐊᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐊᕐᕌᒎᑉ ᐃᓚᖓᓂ ᐃᓚᐅᓯᒪᑲᑕᓚᐅᕐᒪᑕ ᐱᖏᖕᓇᖅᑐᓕᕆᓂᕐᒧᑦ 
ᖃᓄᐃᓕᐅᕐᓂᐅᔪᓂ ᐊᒻᒪᓗ ᑭᐅᔭᕆᐊᖃᕐᓂᕐᒧᑦ ᑐᐊᕕᕐᓇᖅᑐᓕᕆᓂᕐᒥ ᖃᓄᐃᓕᖓᓂᐅᔪᓄᑦ ᓄᓇᕘᒧᓗᒃᑖᖓᔪᓂᒃ. 
ᐃᓚᐅᕕᒋᑲᑕᒃᑕᖏᑦᑕᐅᖅ ᐊᓯᖏᑦᑎᒍᑦ ᓇᓗᓇᐃᖅᑕᐅᓯᒪᔭᕆᐊᖃᕆᕗᑦ.  
 
ᑐᑭᒧᐊᒃᑎ ᑐᐊᕐᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᖃᑎᒋᕙᒃᑕᖏᓪᓗ ᓄᓇᕗᒥᖕᒥᐅᑦ ᐅᖃᐅᓯᖃᑲᑕᓚᐅᕐᒪᑕ 
ᐊᒃᓱᕈᕐᓇᖅᑐᓂᒃ ᐃᒫᒍᑦ ᐱᖏᖕᓇᖅᑐᓕᕆᓂᕐᒨᖓᔪᓂᒃ ᑲᓇᖕᓇᖅᐸᓯᐊᓂ ᐅᑭᐅᖅᑕᖅᑐᒥ ᑲᑎᒪᕕᒡᔪᐊᖅᑐᓂ ᑕᐃᔅᓱᒪᓂ 
ᐱᖏᖕᓇᖅᑐᓕᕆᓂᕐᒧᑦ ᑲᑎᒪᓂᕐᓄᑦ, ᑲᓇᑕᒥ ᐱᖏᖕᓇᖅᑐᓕᕆᓂᕐᒧᑦ ᑲᑎᒪᓂᐅᓚᐅᖅᓯᒪᔪᖅ ᐊᐅᒍᓯᒥ. ᑕᒪᓐᓇ 
ᐅᖃᐅᓯᐅᔪᖅ ᐊᒻᒪᓗ ᐅᖃᒪᔭᐅᑕᐅᓯᒪᔪᑦ ᑲᓇᑕᒥ ᓯᑯᓯᐅᑎᓕᕆᔨᒃᑯᑦ ᓴᖅᑭᑦᑎᓯᒪᓕᖅᑐᑦ ᐱᓕᕆᐊᒃᑯᑦ ᐊᖏᒡᓕᒋᐊᖁᓪᓗᒍ 
ᓯᑯᓯᐅᑎᒃᑯᑦ ᖃᓄᐃᓕᐅᕐᓂᐅᕙᒃᑐᑦ ᐱᓕᕆᕝᕕᒃᑎᒍᑦ ᑲᓇᖕᓇᖅᐸᓯᐊᓂ ᐅᑭᐅᖅᑕᖅᑑᑉ. ᑖᓐᓇ ᐱᓕᕆᐊᖅ ᐱᕙᓪᓕᐊᕗᖅ 
ᓴᖅᑭᑦᑎᕙᓪᓕᐊᓪᓗᑎᒃ ᖃᐅᔨᒪᔭᐅᔭᕆᐊᓕᖕᓂᒃ ᐱᑕᖃᓕᖅᐸᓪᓕᐊᔪᑦ ᐱᔭᐅᕙᓪᓕᐊᔪᓐᓇᕐᓂᐊᖅᖢᑎᒃ.  
  
ᑕᐃᒃᑯᐊᒃ ᑕᒪᕐᒥᒃ ᐃᑭᓚᐅᖅᓯᒪᔫᒃ ᒥᑦᑕᕐᕕᖕᒥᓗ ᐅᑕᖅᑭᐅᕐᕕᒃᑖᓴᕐᒥ ᐃᖃᓗᖕᓂ ᐊᒻᒪᓗ ᑭᖑᓂᐊᒍᑦ ᐃᓕᓐᓂᐊᕐᕕᒃ ᑭᙵᓂ 
ᐃᑭᓚᐅᖅᓯᒪᓂᐊ ᐱᔾᔪᑕᐅᓚᐅᖅᓯᒪᔪᑦ ᖃᐅᔨᓴᑦᑎᐊᕆᐊᖃᖅᖢᑎᒍ ᖃᓄᖅ ᐱᓕᕆᔭᕆᐊᖃᕐᓂᕐᒧᑦ ᑕᐃᒪᐃᑦᑐᓂᒃ. 
ᐱᓕᕆᕙᓪᓕᐊᑎᓪᓗᑕ ᑕᑯᓇᒐᓱᖕᓂᕐᒧᑦ ᐊᑦᑕᕐᓇᖅᓯᔪᓂᒃ ᐊᐅᓚᔪᓐᓇᐅᑕᐅᔪᓂᒃ ᓄᓇᓕᖕᓂ ᐊᒻᒪᓗ ᖃᓄᖅ 
ᓴᐳᔾᔨᓯᒪᒃᑲᓐᓂᕋᔭᕐᓂᖅ ᐊᒻᒪᓗ ᒥᒃᖠᑎᕆᓇᓱᐊᕐᓂᖅ ᐊᓯᐅᔨᔪᒪᖏᓐᓂᕐᒧᑦ ᑕᒪᒃᑯᓂᖓ ᐋᖅᑭᒃᓱᖅᑕᐅᓯᒪᔪᓂᒃ ᑕᐃᒃᑯᐊ 
ᖃᓄᐃᔪᑕᐅᔪᑦ ᐃᓱᒪᒋᔭᐅᓂᐊᖅᑐᑦ ᖃᓄᖅᑑᕈᑕᐅᓇᓱᒡᓗᑎᒡᓗ.   
 
ᓄᕕᐱᕆᒥ ᐊᒻᒪᓗ ᑎᓯᐱᕆ 2015-ᒥ ᐃᓚᐅᖃᑕᐅᓕᓚᐅᖅᓯᒪᒐᑦᑕ ᐊᐅᓚᑕᐅᔪᒥ ᓯᐅᕆᔭᒥᐅᑦ ᐊᖏᕐᕋᖃᕈᓐᓃᖅᑐᓄᑦ 
ᖃᓄᐃᕐᔪᐊᖅᑐᕕᓂᕐᒧᑦ ᐱᓕᕆᐊᖅ ᑖᒃᑯᑎᒎᓇᖅ ᒐᕙᒪᑐᖃᒃᑯᑎᒍᑦ. ᑕᒪᕐᒥᑦᑎᐊᖅ ᓄᓇᓕᕐᔪᐊᖑᓂᖅᓴᑦ ᐊᕕᒃᑐᖅᓯᒪᐅᖅᑐᑦ 
ᑲᓇᑕᒥ ᐱᓕᕆᕙᓪᓕᐊᓕᖅᑎᓪᓗᒋᑦ ᐱᕙᒌᔭᐃᓂᐅᔪᑎᒍᑦ ᐅᖃᐅᔾᔭᐅᓚᐅᖅᓯᒪᖕᒪᑕ ᒪᑐᒥᖓ ᖃᓄᖅ ᑖᒃᑯᐊ ᐊᑐᓂ 
ᐃᑲᔪᕈᓐᓇᕐᒪᖔᑕ. ᑕᒪᕐᒦᑎᐊᑦ ᑲᓇᑕᒥ ᐱᒋᐊᓕᓵᖅᑎᓪᓗᒋ ᐱᕙᒌᔭᐃᓂᕐᒧᑦ ᖃᐅᔨᑎᑦᑎᒋᐊᓚᐅᖅᑐᑦ ᖃᓄᖅ ᐊᑐᓂ 
ᓄᓇᓕᐅᔪᑦ ᐃᑲᔪᕈᓐᓇᕐᒪᖔᑕ. ᐊᒃᓱᕈᕐᓇᖅᑐᖅᑕᖃᐅᖅᑎᓪᓗᒍ ᓄᓇᕘᒥ ᓵᙵᔭᐅᔪᑎᒍᑦ ᒪᑯᓄᖓᓗ 
ᐃᒡᓗᖃᖅᑎᑦᑐᓐᓇᓗᐊᕋᑎᒋᑦ ᓄᓇᖃᓯᒪᔪᑐᖃᐅᓂᖅᓴᑦ ᓇᓗᓇᕈᓐᓃᓚᐅᖅᑐᖅ ᐱᕙᓪᓕᐊᔪᓐᓇᕋᔭᖏᓐᓂᖏᓐᓂᒃ 
ᓇᒧᖓᕆᐊᓕᖕᓂᒃ ᐊᖏᕐᕋᖃᕈᓐᓃᖅᑐᓂᒃ, ᑭᓯᐊᓂ ᐃᓚᒋᔭᐅᕗᒍᑦ ᓱᓕ ᐱᓕᕆᖃᑎᒌᓂ ᖃᓄᐃᓕᖓᓂᐅᔪᓂᒃ 
ᐅᔾᔨᕈᓱᒍᑎᒋᒐᑦᑎᒍᑦ.     
 
ᐊᕐᕌᒍᒥ ᐱᓕᕆᓂᕆᕙᒃᑕᖏᑦ ᓄᓇᕘᒥ ᑐᐊᕕᐊᕐᓇᖅᑐᓕᕆᓂᕐᒧᑦ ᐱᓕᕆᖃᑎᒌᑦ ᑕᑯᒃᓴᐅᑎᑦᑎᓐᓇᐅᔭᖅᑐᑦ 
ᐱᓕᕆᑦᑎᐊᕐᓂᕐᒥᖕᓂᒃ. ᑖᒃᑯᐊᓗ ᓄᓇᕘᒥ ᑐᐊᕕᐊᕐᓇᖅᑐᓕᕆᓂᕐᒧᑦ ᐱᓕᕆᖃᑎᒌᑦ ᐱᐅᓯᒋᐊᓪᓚᒐᔭᖅᑐᑦ ᐃᒪᐃᑦᑐᖃᕈᑎᒃ 
ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᕕᖃᕐᓗᑎᒃ ᑐᑦᑕᕐᕕᐅᔪᒥᒃ. ᑐᐊᕕᕐᓇᖅᑐᖅᑕᖃᐅᑲᑕᒃᑎᓪᓗᒍ ᐊᕐᕌᒎᔪᒥ 
ᐊᐅᓚᑎᕕᒋᓂᐊᖅᑕᑦᑎᓐᓂᒃ ᐱᓚᐅᖅᑐᒍᑦ ᐃᒡᓘᑉ ᓱᓪᓗᑯᑖᖓᓂ ᐃᓂᖃᖅᑎᑦᑎᑲᑕᓚᓕᖃᑦᑕᕐᒪᑕ ᐊᐅᓚᑦᑎᔭᕆᐊᖃᕐᓂᕐᒧᑦ 
ᐊᒻᒪᓗ ᑎᑎᕋᕐᕕᐅᓂᖏᑦ ᑕᒫᓂᕐᕆᕐᓚᒃᑲᒥᒃ ᐊᐃᓯᐅᔨᑐᐃᓐᓇᕆᐊᖃᕐᓇᖅᖢᓂ ᓱᓇᓂᒃ ᐅᕝᕙᓘᓐᓃᑦ 
ᐊᐅᓚᓐᓂᖃᓗᐊᕈᓐᓇᕋᑎᒃ ᐋᖅᑭᒃᓱᖅᓯᒪᔭᕆᐊᓕᖕᓂᒃ ᑭᐅᔭᕆᐊᖃᕐᓂᕐᒧᑦ ᖃᓄᐃᓐᓂᐅᔪᒧᑦ.     
ᑐᓴᖅᑎᑦᑎᑲᑕᒋᐊᖃᓕᕌᖓᑦᑕ ᐊᓯᐊᓃᑦᑕᕆᐊᖃᓕᖅᐸᒃᖢᑕ ᐃᓂᐅᔪᓐᓇᖅᑐᒥ, ᐊᒻᒪᓗ ᖃᓄᐃᓕᖓᓂᐅᔪᖅ ᑕᐅᑐᒡᓗᒍ, 
ᑕᑯᒃᓴᐅᑦᑎᐊᖅᑐᑦ ᐱᔾᔪᑕᐅᔪᑦ ᐊᑦᑕᕐᓇᖅᑐᒦᑕᕆᐊᖃᖏᓐᓂᕐᒧᑦ.    
 
ᐱᒐᓗᐊᖅᑎᓪᓗᒋᑦ ᐱᕙᒌᔭᐅᑕᐅᕙᒃᑐᑦ ᐃᓚᒋᐊᕈᑏᑦ ᐱᓕᒻᒪᒃᓴᔭᕆᐊᖃᕐᓂᕐᒧᑦ ᖃᓄᐃᑐᖃᖅᑎᓪᓗᒍ ᐊᑐᖁᔭᐅᔪᓄᑦ ᐊᒻᒪᓗ 
ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓃᑦ ᒐᕙᒪᒃᑯᑦ ᐊᔪᖏᓐᓂᕆᔭᖏᑦ ᑭᐅᔭᕆᐊᖃᕐᓂᕐᒧᑦ ᑲᔪᓯᑦᑎᐊᖅᑐᒃᑯᑦ ᐊᒻᒪᓗ ᑲᓇᑕᒥ 
ᒪᓕᒋᐊᓕᒃᑎᒍᑦ ᐱᓯᒪᔪᑎᒍᑦ ᒥᒃᖠᑎᓯᒪᓂᖅᓴᐅᖕᒪᑦ ᐱᓕᕆᑦᑎᐊᕋᓱᒃᑑᒐᓗᐊᓂ ᐱᓕᕆᕕᒋᔭᖓᓐᓂ. ᐱᓕᕆᕙᓪᓕᐊᑎᓪᓗᑕ 
ᓴᖅᑭᑦᑎᓇᓱᒃᖢᑕ ᐊᓯᔾᔨᕈᑎᒃᓴᓂᒃ, ᐱᑕᖃᖅᑐᓄᑦ ᐃᑲᔫᑎᒃᓴᓄᑦ ᑭᐅᔭᕆᐊᖃᖅᐸᒃᖢᑕ ᑐᐊᕕᕐᓇᖅᑑᔪᓄᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᐱᑕᖃᕐᓂᖏᑦᑎᒍᑦ ᒪᓂᒪᑎᑦᑎᓗᑎᒃ ᐱᓕᒻᒪᒃᓴᐅᑎᒃᓴᓂᒃ ᐊᒻᒪᓗ ᑭᐅᔭᕆᐊᖃᕐᓂᕐᒧᑦ 
ᐊᒃᓱᕈᕐᓇᕐᔪᐊᕐᓂᐊᕐᒪᑕ.          

ᐃᓚᖏᑦ ᓄᓇᕗᑦ ᒐᕙᒪᒃᑯᓐᓂ ᐱᓕᕆᕝᕕᐅᔪᑦ ᐱᓕᕆᕙᓪᓕᐊᒐᓗᐊᖅᑎᓪᓗᒋᑦ ᐱᐊᓂᒃᓯᓇᓱᒃᖢᑎᒃ ᑐᐊᕐᕕᕐᓇᖅᑐᓕᕆᓂᕐᒧᑦ 
ᐱᕙᒌᔭᐅᒻᒥᒃ, ᓄᓇᕘᒥ ᑐᐊᕐᕕᕐᓇᖅᑐᓕᕆᓂᕐᒧᑦ ᐱᕙᒌᔭᐅᑦ ᐊᑐᓕᖅᑎᑕᐅᔭᕆᐊᖃᕐᓂᐊᖅᑐᖅ. ᐃᒪᐃᑦᑐᒪᓕᓚᐅᕐᒪᑕ 
ᑕᐃᓐᓇ ᑐᐊᕕᕐᓇᖅᑐᓕᕆᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᓄᑦ ᐱᖁᔭᖅ ᐊᑐᓕᖅᑎᑕᐅᖏᑲᓚᐅᕐᓗᓂ ᐃᒪᐃᔾᔪᑕᐅᖤᕐᓂᐊᕐᒪᑦ 
ᐱᓕᕆᕝᕖᑦ ᐃᓚᖏᑦ ᐅᕝᕙᓘᓐᓃᑦ ᑕᒪᕐᒥᒃ ᓱᕋᐃᖁᓇᒋᑦ ᐱᖁᔭᕐᓃᑐᓂᒃ. ᒪᓕᒐᕋᓛᖑᔭᕆᐊᓖᑦ ᓱᓕ 
ᐱᓕᕆᐊᖑᔭᕆᐊᖃᕐᒪᑕ ᐃᓚᖏᓐᓄᑦ ᐱᓕᕆᓂᐅᔭᕆᐊᓕᖕᓄᑦ ᐱᖁᔭᒃᑯᑦ ᐊᒻᒪᓗ ᑕᒪᓐᓇ ᐱᓕᕆᓂᐅᔭᕆᐊᓕᒃ ᓱᓕ 
ᐱᒋᐊᖅᑎᑕᐅᓯᒪᙱᑦᑐᖅ.     
 
ᓴᖅᑭᑦᑎᓂᖅ ᑐᐊᕕᕐᓇᖅᑐᓕᕆᓂᕐᒧᑦ ᐊᑐᖅᑕᐅᕙᒃᑐᑦ ᐃᓛᒃᑰᖅᖢᓂ ᐱᓕᕆᕝᕕᐅᔪᖅ ᓂᕆᐅᓚᐅᕐᒪᑕ ᓯᕗᓂᒃᓴᒧᑦ, ᑭᓯᐊᓂ, 
ᐱᓕᕆᓂᐅᓇᔭᖅᑐᑦ ᓴᖅᑭᑦᑎᓂᕋᓗᓂ ᐱᓕᕆᕝᕕᖕᒥᒃ ᑲᓇᑕᐅᑉ ᒪᓕᒐᖏᑦᑎᒎᖓᔪᒥᒃ ᐱᓕᕆᐊᖑᔭᕆᐊᖃᕐᓂᐊᖅᒪᑕ.   
                         
ᑭᑉᐹᕆᒃᓯᓕᖅᓯᒪᔪᖅ 1.0 ᕼᐋᒻᒪᓚᒃᑯᑦ ᑐᐊᕕᕐᓇᖅᑐᓕᕆᔾᔪᑎᖏᓐᓄᑦ ᐱᕙᒌᔭᐅᑎᖏᑦᑕ ᖃᓄᐃᓕᖓᓂᖏᑦ 
(ᐃᓱᖃᖅᖢᓂ ᒫᑦᓯ 31, 2016) 
 

ᓄᓇᓕᒃ  
 

ᐱᓕᒻᒪᒃᓴᕐᓂᕐᒧᑦ ᐱᐊᓂᒃᑐᑦ ᐃᓚᐅᔪᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᕙᒌᔭᐅᑦ / 
ᒪᓕᒐᕋᓛᑦ ᖃᓄᐃᓕᖓᓂᖏᑦ  
  

ᐃᖃᓗᐃᑦ ᑎᓯᐱᕆ 2008 16 ᐱᐊᓂᒃᑐᖅ/ᒫᓇᓕᓴᙳᖅᑎᓯᒪᔪᖅ 
ᑲᖏᕐᖠᓂᖅ ᒫᑦᓯ 2009 11 ᐱᐊᓂᒃᑐᖅ 
ᐃᖃᓗᒃᑑᑦᑎᐊᖅ ᒪᐃ 2009 19 ᐱᐊᓂᒃᑐᖅ 
ᑕᓗᕐᔪᐊᑦ ᐅᑐᐱᕆ 2009 14 ᐱᐊᓂᒃᑐᖅ 
ᖁᕐᓗᖅᑑᖅ ᐅᑐᐱᕆ 2009 14 ᐱᐊᓂᒃᑐᖅ 
ᑎᑭᕋᕐᔪᐊᖅ ᓄᕕᐱᕆ 2009 13 ᐱᐊᓂᒃᑐᖅ 
ᖃᒪᓂ'ᑐᐊᖅ ᓄᕕᐱᕆ 2009 12 ᐱᐊᓂᒃᑐᖅ 
ᑯᒑᕈᒃ ᔭᓄᐊᕆ 2010 9 ᐅᑕᖅᑭᔪᑦ   
ᐅᖅᓱᖅᑑᖅ ᔭᓄᐊᕆ 2010 15 ᐱᐊᓂᒃᑐᖅ 
ᓇᐅᔮᑦ ᒫᑦᓯ 2010 11 ᐱᐊᓂᒃᑐᖅ 
ᐊᕐᕕᐊᑦ ᒫᑦᓯ 2010 10 ᐱᐊᓂᒃᑐᖅ 
ᑭᒻᒥᕈᑦ ᐊᐃᕆᓕ 2010 12 ᐱᐊᓂᒃᑐᖅ 
ᑭᙵᐃᑦ ᒪᐃ 2010 14 ᐱᐊᓂᒃᑐᖅ 
ᒥᑦᑎᒪᑕᓕᒃ ᒪᐃ 2010 14 ᓄᑕᐅᖏᓗᐊᓕᖅᑐᖅ/ᑐᒃᓯᕋᐅᑕᐅᓯᒪᔪᖅ 

ᒫᓇᓕᓴᙳᖅᑎᖁᔭᐅᓪᓗᓂ 
ᐃᒡᓗᓕᒃ ᒪᐃ 2010 14 ᐱᐊᓂᒃᑐᖅ 
ᓴᓂᕋᔭᒃ ᓯᑎᐱᕆ 2010 12 ᐱᐊᓂᒃᑐᖅ 
ᑲᖏᕐᖢᒑᐱᒃ ᓯᑎᐱᕆ 2010 9 ᐱᐊᓂᒃᑐᖅ 
ᓴᓪᓕᖅ ᐅᑐᐱᕆ 2010 15 ᐱᐊᓂᒃᑐᖅ 
ᐃᒡᓗᓕᒑᕐᔪᒃ ᐅᑐᐱᕆ 2010 9 ᐱᐊᓂᒃᑐᖅ 
ᓴᓂᑭᓗᐊᖅ ᑎᓯᐱᕆ 2010 12 ᓄᑕᐅᖏᓗᐊᓕᖅᑐᖅ/ᑐᒃᓯᕋᐅᑕᐅᓯᒪᔪᖅ 

ᒫᓇᓕᓴᙳᖅᑎᖁᔭᐅᓪᓗᓂ 
ᐃᒃᐱᐊᕐᔪᒃ ᔭᓄᐊᕆ 2011 14 ᐱᐊᓂᒃᑐᖅ 
ᐊᐅᓱᐃᑦᑐᖅ ᔭᓄᐊᕆ 2011 15 ᐱᐊᓂᒃᑐᖅ 
ᖃᐅᓱᐃᑦᑐᖅ ᔭᓄᐊᕆ 2011 14 ᐱᐊᓂᒃᑐᖅ 
ᐸᓐᓂᖅᑑᖅ ᕕᕝᕗᐊᕆ 2011 17 ᐅᑕᖅᑭᔪᑦ   
ᕿᑭᖅᑕᕐᔪᐊᖅ ᕕᕝᕗᐊᕆ 2011 12 ᐱᐊᓂᒃᑐᖅ 

 
ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᐱᔾᔪᑎᓄᑦ ᐊᒻᒪᓗ ᖃᓄᐃᓕᐅᕐᓂᐅᓯᒪᔪᓄᑦ ᐊᒻᒪᓗ ᐱᓕᕆᐊᒃᑯᓪᓗ ᐱᔭᕆᐊᓖᑦ 
ᑐᓗᖅᑕᕈᑕᐅᓯᒪᖕᒪᑕ ᐱᓕᕆᑦᑎᐊᕐᓂᕐᒧᑦ ᐱᓕᕆᕝᕕᖕᒥ ᓯᕗᒻᒧᐊᒋᐊᖃᕐᓂᕐᒧᑦ ᑕᐃᒃᑯᐊ ᓄᓇᓖᑦ ᐃᓚᖏᑦ 
ᑐᐊᕕᕐᓇᖅᑐᓕᕆᓂᕐᒧᑦ ᐱᕙᒌᔭᐅᑎᖏᑦ ᐱᐊᓂᒃᑕᐅᓇᔭᕐᓂᖏᓐᓄᑦ. ᖃᓄᐃᓕᐅᕈᒪᓂᕐᒧᑦ ᖃᓄᐃᓕᐅᕆᐊᕐᓂᕐᒧᑦ 
ᐊᖏᕈᑕᐅᓯᒪᓕᖅᑐᖅ ᒥᓂᔅᑕᐅᑉ ᑐᒡᓕᐊᓂᑦ ᐊᕐᕌᒎᓛᖅᑐᒧᑦ ᐱᐊᓂᒃᓯᔭᕆᐊᖃᕐᓂᕐᒧᑦ ᐱᖓᓲᔪᓂ ᓄᓇᓕᐅᔪᓂ.     
 

ᐱᖏᖕᓇᖅᑐᓕᕆᓂᖅ 
  
ᐱᖏᖕᓇᖅᑐᓕᕆᔨᒃᑯᑦ ᐊᒃᓱᕉᑎᒋᔭᖏᑦ ᑲᔪᓯᔪᑦ ᐊᐅᓚᓐᓂᕐᒧᑦ ᓄᓇᕘᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᐃᖅᑲᓇᐃᔭᖅᑏᑦ. ᐊᐅᓚᑦᑎᒐᑦᑕ ᐃᑲᕐᕋᓄᑦ 24-ᓄᑦ ᖃᐅᑕᒫᑦ ᐱᓇᓱᐊᕈᓯᓕᒫᖅ ᒪᑐᐃᙶᖅᑎᑦᑎᔪᖃᖅᐸᒃᖢᓂ ᐲᕆᔨᒥᒃ 
ᑭᐅᔪᓐᓇᖃᑦᑕᖁᓪᓗᒍ ᐱᖏᖕᓇᖅᑐᖅᑕᖃᕐᓂᖅᐸᑦ ᐅᖄᓚᕝᕕᐅᓗᑎᒃ. ᐅᓄᕈᓐᓃᕆᐊᖅᓯᒪᔪᓂᒃ ᑕᑯᓯᒪᓕᕋᑦᑕ ᓇᐃᓴᐅᑎᑎᒍᑦ 
ᑲᒪᖃᑦᑕᕆᐊᖃᖅᑐᓂ 2014-15-ᒥ ᑭᓯᐊᓂ ᐅᓄᖅᓯᒋᐊᖅᓯᒪᓕᖅᑐᑦ 2015-16-ᒥ.    

ᑐᑭᓯᓇᖅᓯᔪᑦ ᐅᓄᖅᓯᕚᓪᓕᕐᓂᖏᑦ ᓇᐃᓴᐅᑎᑎᒍᑦ ᐱᕙᒌᔭᐃᓯᒪᑦᑎᐊᖏᓗᐊᕐᓂᕐᒧᑦ ᑕᐃᒪᐃᓕᖓᓂᖏᓐᓂᒃ. ᐅᓄᖏᑦᑐᑦ 
ᐅᖄᓚᐅᑕᐅᓯᒪᔪᑦ ᐊᓯᐅᔪᓄᑦ ᐃᓄᖕᓄᑦ; ᐅᖄᓚᐅᓯᐅᓯᒪᓂᖅᓴᐅᔪᑦ ᐃᓄᐃᑦ ᓱᕋᐅᔨᓯᒪᓂᖏᓐᓄᑦ ᐅᕝᕙᓘᓐᓃᑦ 
ᐅᖅᓱᐃᖅᑐᕕᓂᕐᓄᑦ. ᐊᒥᓱᑦ ᐅᖄᓚᐅᓯᐅᔪᑦ ᐊᐅᓪᓚᖅᓯᒪᔪᑦ ᓱᕋᐅᔨᔪᕕᓃᑦ ᐊᒻᒪᓗ ᐃᓚᒃᓴᖅᑖᕆᐊᖃᕐᓂᕋᖅᖢᑎᒃ 
ᐅᕝᕙᓘᓐᓃᑦ ᐊᑐᕆᐊᓕᖕᓂᒃ ᐅᑎᕈᓐᓇᕈᒪᓂᕐᒧᑦ ᐊᖏᕐᕋᒧᑦ. ᐅᓄᖅᓯᕙᓪᓕᐊᑎᓪᓗᒋᑦ ᑭᐅᔭᕆᐊᓖᑦ ᓄᓇᓕᖕᒥ, ᑕᐃᒃᑯᐊ 
ᐊᑭᓕᖅᓱᖅᑕᐅᓇᑎᒃ ᐱᓕᕆᓇᓱᒃᐸᒃᑐᑦ ᓄᖑᑉᐸᓪᓕᐊᖕᒪᑕ ᑕᖃᔪᓄᑦ.   
 
ᑲᒪᓇᓱᐊᖅᑎᓪᓗᑕ ᐃᓄᖕᒥᒃ ᐊᔪᖅᓯᓯᒪᔪᒥᒃ ᓇᓃᑐᒥᒃ ᑕᒪᓐᓇ ᓯᕗᓪᓕᐅᑎᔭᕆᐊᖃᕋᑦᑎᒍ, ᓱᕋᐅᔨᓯᒪᔪᑕᐅᔪᑦ ᐱᖁᑎᑦ 
ᓱᕋᒃᑐᑦ ᓄᓇᓕᖕᓄᐊᕋᓱᒋᐊᒃᓴᖅ ᓯᕗᓪᓕᐅᑎᓇᓱᒡᕕᒋᙱᓐᓇᑦᑎᒍ.   
 
ᓄᓇᕘᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐱᒋᐊᖅᓯᒪᓕᖅᑐᑦ ᐱᓕᕆᐊᒥᒃ ᑕᐃᒃᑯᐊ ᓇᓃᑉᐳᖔᐊᕈᑎᑦ 
ᐊᓯᔾᔨᖅᑕᐅᖁᓪᓗᒋᑦ ᓄᑕᐅᖏᓐᓂᖅᓴᐅᔪᑦ ᐊᔪᕐᓕᖃᑦᑕᕐᒪᑕ ᑕᐃᒪᐃᓂᖓᓄᑦ ᐊᓯᖏᓐᓂᒃ ᑕᑯᓇᒐᓱᒃᑐᑦ 
ᐊᑐᖅᑕᐅᖔᕈᓐᓇᖅᑐᓂᒃ ᑐᓴᐅᒪᖃᑦᑕᐅᑎᔾᔪᑎᓂᒃ ᖃᐅᔨᓴᕈᒪᓪᓗᒋᑦ ᑕᐃᒃᑯᐊᓗ ᓄᑖᙳᖅᐸᓪᓕᐊᔪᑦ ᐊᑐᖅᑕᐅᖔᕈᓐᓇᖅᑐᑦ 
ᐃᑲᔫᑕᐅᓗᑎᒃ ᐱᔭᕆᐊᖃᖅᑐᖃᖅᑎᓪᓗᒍ.  
 
ᐱᓕᒻᒪᒃᓴᐃᓂᕐᒧᑦ ᒪᓕᒐᒃᓴᐅᓇᔭᖅᑐᑦ ᐱᖏᖕᓇᖅᑐᓕᕆᓂᕐᒧᑦ ᓇᓗᓇᐃᒃᑯᑕᖅᑖᖅᑎᑦᑎᔪᑎᒃᓴᓄᑦ ᑖᒃᑯᓇᙵᑦ ᓄᓇᕘᒥ 
ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᐱᓕᒻᒪᒃᓴᖅᑎᑦᑎᔭᕆᐊᖃᕐᓂᕐᒧᑦ ᐊᑭᓕᖅᓱᖅᑕᐅᖏᓪᓗᑎᒃ ᐱᓕᕆᖃᑦᑕᕋᔭᖅᑐᓂᒃ 
ᑲᓇᑕᒥ ᓇᓗᓇᐃᒃᑯᑕᖅᑖᖅᑎᑦᑎᕙᒃᑐᑐᑦ ᒪᓕᒃᑕᐅᔭᕆᐊᓕᒃᑎᒍᑦ ᐱᐊᓂᒃᑕᐅᕙᓪᓕᐊᓕᖅᑐᑦ. ᑭᖑᓪᓕᖅᐹᒥ 
ᑲᑎᒪᓂᐅᓇᔭᖅᑐᖅ ᐊᒻᒪᓗ ᓂᕈᐊᕐᓗᑎᒃ ᒪᓕᒃᑕᐅᖃᑦᑕᕋᔭᖅᑐᓂᒃ ᓂᕆᐅᓇᖅᐳᑦ ᑖᖅᑮᑦ ᖃᔅᓯᐊᕐᔪᐃᑦ ᐃᓗᐊᓐᓂ. ᓄᓇᕘᒥ 
ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐱᓕᒻᒪᒃᓴᐃᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ ᑐᓂᓯᓯᒪᔪᑦ ᐱᖏᖕᓇᖅᑐᓕᕆᔨᐅᔪᑦ 
ᐃᓕᓴᐃᔨᖏᓐᓄᑦ ᑕᐃᒃᑯᐊᓗ ᑲᔪᓯᑎᑦᑎᓯᒪᕗᑦ ᐱᓕᒻᒪᒃᓴᐃᑎᑦᑎᕙᒃᖢᑎᒃ ᕼᐋᒻᒪᓚᒃᑯᑦ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᖏᑦ 
ᐃᒪᐃᑦᑐᓐᓇᖁᓪᓗᒋᑦ ᐋᖅᑭᒃᓯᒋᐊᕈᓐᓇᕐᓗᑎᒃ ᐃᓕᓐᓂᐊᒐᒃᓴᓂᒃ ᒪᓕᒃᑕᐅᔭᕆᐊᓕᒃᑎᒎᖓᓗᑎᒃ ᐊᕐᕌᒍᒧᑦ ᐊᒡᒋᖅᑐᒧᑦ.     
  
ᓱᓕ ᑕᒪᑐᒪᓂ ᐊᕐᕌᒎᔪᒥ, ᓄᓇᕘᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐊᑐᖅᑎᑦᑎᓂᐊᕐᓂᕋᖅᓯᒪᕗᑦ $250,000-ᓂᒃ 
ᕼᐋᒻᒪᓚᒃᑯᑦ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᖏᓐᓂᒃ ᐊᑐᖅᑕᐅᒐᔪᒃᑐᓄᑦ, ᐱᕚᓕᕈᑎᒃᓴᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᐱᖏᖕᓇᖅᑐᓕᕆᓂᕐᒥ ᐱᓕᒻᒪᒃᓴᕆᐊᖃᕐᓂᕐᓄᑦ. ᓄᓇᓖᑦ ᐊᒻᒪᓗ ᖃᔅᓯᐅᓂᖏᑦ ᐃᓚᐅᓚᐅᖅᓯᒪᔪᑦ ᐱᓕᒻᒪᒃᓴᖅᑕᐅᓪᓗᑎᒃ 
ᓇᓗᓇᐃᔭᖅᑕᐅᓯᒪᔪᑦ ᑕᐃᑲᓂ ᕼᐋᒻᒪᓚᒃᑯᑦ ᐱᓕᒻᒪᒃᓴᕐᓂᕐᒧᑦ  ᑲᑐᔾᔨᖃᑎᒌᖏᑦᑕ ᐊᕐᕌᒍᑕᒫᖅᓯᐅᑎᖓᓐᓂ ᐅᓂᒃᑳᓂ.    
 
ᖃᔅᓯᒐᓴᒃᑎᒍᑦ ᐊᔪᕐᓇᖅᑐᖅᓯᐅᕈᑎᖃᖅᑐᑦ ᖃᐅᔨᒪᓇᓱᐊᕆᐊᖃᕐᓂᕐᒧᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐊᕐᕌᒎᔪᒧᑦ 
ᖃᐅᔨᔭᐅᓯᒪᔪᖃᖅᑐᖅ.ᐊᔪᕐᓇᖅᑐᖅᓯᐅᕈᑕᐅᓪᓗᑎᒃ ᐱᓕᕆᕕᖕᒥᑦ ᐊᕕᒃᑐᕋᓱᒃᖢᒋᑦ ᐊᕐᕌᒍᒥ ᐊᑭᓕᕆᐊᓖᑦ ᐊᑐᖅᖢᑎᒃ 
ᐊᕐᕌᒍᒥ ᐅᓪᓗᖅᓯᐅᑎᒥᒃ ᐆᒪᙵᐅᖏᓐᓂᖃᖅ ᐊᕐᕌᒍᕆᔭᐅᔪᒃᑯᖏᖔᕐᖢᓂ. ᐊᐅᓚᓐᓂᕆᔭᖓᓗ ᑲᓇᑕᒥ ᓄᐊᑎᕕᐅᕙᒃᑑᑉ 
ᐱᔾᔪᑎᖃᐅᕐᒥᖕᒪᑕ ᒪᓐᓇᐅᔪᖅ. ᐱᓕᕆᕝᕕᐅᔪᖅ ᒫᓐᓇᐅᔪᖅ ᕿᓂᕋᓱᒃᑐᑦ ᐃᓇᖐᔪᑕᐅᓇᔭᖅᑐᓂᒃ ᑖᐃᔅᓱᒥᖓ ᓄᐊᑎᕕᖕᒥᒃ, 
ᐅᔾᔨᕈᓱᒃᓯᓐᓈᕐᓗᑎᒡᓗ ᐊᑭᓕᕆᐊᓕᖕᓂᒃ, ᑕᐃᓐᓇ ᒫᓐᓇᐅᔪᖅ ᐊᑐᖅᑕᐅᕙᒃᑐᑦ ᖃᐅᔨᒪᓇᓱᒍᑎᖃᖏᓗᐊᕐᓂᖓᓄᑦ 
ᐱᓕᒻᒪᒃᓴᐃᔪᑕᐅᓯᒪᔪᓂᒃ ᐊᒻᒪᓗ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᑦ ᐃᓄᑐᐊᖑᒐᓗᐊᑦ.  ᐊᒻᒪᒃᑲᓐᓂᖅ, ᓄᓇᕘᒥ 
ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔩᑦ ᐱᔪᓐᓇᕐᓂᖃᖏᑦᑐᑦ ᖃᐅᔨᒪᓇᓱᐊᕐᓂᕐᒧᑦ ᖃᖓᒥᑦ ᐱᓕᕆᕙᖕᓂᖏᑦ ᐃᖅᑲᓇᐃᔭᖅᑏᑦ 
ᑐᐊᕕᕐᓇᖅᑐᓕᕆᓂᕐᒥ ᐊᐅᓚᑦᑎᔩᐅᔪᑦ  ᑲᒪᖃᑦᑕᕐᓂᖏᓐᓄᑦ ᐱᖏᖕᓇᖅᑐᓕᕆᓂᕐᒧᑦ ᐅᖃᐅᓯᔪᓂᒃ. ᑕᒪᓐᓇ 
ᐱᔾᔪᑎᖃᕈᑕᐅᓯᒪᓕᖅᑐᖅ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᓂᒃ ᑕᐃᒃᑯᐊ ᐱᔪᓐᓇᖏᓐᓂᖏᓐᓄᑦ ᒐᕙᒪᑐᖃᒃᑯᑦ 
ᑖᒃᓰᔭᐃᓂᒃᑯᑦ ᐱᓇᔭᖅᑕᖏᓐᓂᒃ ᐱᖏᖕᓇᖅᑐᓕᕆᓂᕐᒧᑦ, ᐊᒻᒪᓗ ᐃᒪᓐᓇᐃᑎᖏᓪᓗᒋᑦ ᐃᖅᑲᓇᐃᔭᖅᑏᑦ 
ᖃᓄᐃᓕᖓᓂᖏᑦᑎᒍᑦ ᑕᖃᓗᐊᖁᓇᒋᑦ ᐱᓕᕆᔭᕆᐊᖃᕐᓂᕐᒧᑦ ᐱᓕᕆᔨᐅᓇᔭᖅᑐᑦ.    
  
ᐊᒻᒪᒃᑲᓐᓂᖅ, ᑲᓇᑕᒥ ᓄᐊᑦᑎᕝᕕᒃ ᐃᓚᒋᐊᖅᑕᐅᓂᖓᓄᑦ ᐊᓯᔾᔨᖅᓯᒪᓕᕐᒪᑦ ᑕᒪᑐᒪᓂ ᐊᕐᕌᒎᔪᒥ ᐊᑐᖅᑕᐅᔪᓐᓇᖁᓪᓗᒍ 
ᐊᔾᔨᒌᖏᑦᑐᑎᒍᑦ ᐱᓕᕆᓂᐅᔪᓂ ᖃᐅᔨᒪᔾᔪᑕᐅᓂᒃᑯᑦ ᐊᐅᓚᑦᑎᓂᕐᒧᑦ ᐱᓕᕆᔪᓯᕐᓂᒃ ᒫᓐᓇᐅᔪᖅ ᐊᑐᖅᑕᐅᑎᑕᐅᔪᖅ 
ᒐᕙᒪᑐᖃᒃᑯᑦ ᒐᕙᒪᖏᓐᓂᑦ.    ᐃᓚᖏᓐᓂᒃ ᓅᑎᑦᑎᖕᒪᑦ ᐊᔪᖏᑕᐅᔪᓂᒃ ᖃᐅᔨᒪᓇᓱᐊᕈᑕᐅᔪᑎᒍᑦ ᐱᓕᕆᓂᐅᓯᒪᔪᓂᒃ 
ᑖᒃᑯᐊ ᓄᓇᕘᒥ ᑐᐊᕕᕐᓇᖅᑐᓕᕆᓐᕆᒧᑦ ᐊᐅᓚᑦᑎᔨᖏᑦᑕ ᖃᐅᔨᒪᕙᓚᐅᖅᑕᖏᓐᓂᒃ ᖃᖓᓂᑦ.   ᐊᓯᔾᔨᖅᑕᐅᔪᑦ 
ᐱᔪᓐᓇᕈᑕᐅᓂᐊᕐᒪᑕ ᖃᐅᔨᔭᐅᔪᒪᕙᒃᑐᓄᑦ ᑲᑐᔾᔨᖃᑎᒌᓂᑦ ᐱᖏᖖᓇᖅᑐᓕᕆᔨᓂᑦ ᐊᒻᒪᓗ ᐱᖏᖕᓇᖅᑐᓚᐃᕆᕝᕕᐅᓲᓂ 
ᐃᓚᐅᑎᑕᐅᓪᓗᑎᒃ KMS-ᑯᑦ ᑕᑯᒃᓴᐅᓂᖅᓴᐅᖁᓪᓗᒋᑦ ᐊᖏᓂᖅᓴᒃᑯᑦ ᑲᓇᑕᒥ.  ᐃᓱᒫᓘᑎᑕᖃᕐᒪᑦ ᓄᓇᒃᑯᑦ ᐊᒻᒪᓗ 
ᓄᓇᐃᓐᓇᕐᒥ ᐃᒫᓂᓗ ᐱᖏᖕᓇᖅᑐᓕᕆᓂᕐᒧᑦ ᓄᐊᑎᕕᐅᕙᒃᑐᖅ ᐃᑲᔪᖅᑐᖅᑕᐅᔾᔭᖏᓐᓂᒐᓄᑦ ᓯᕗᓂᒃᓴᒥ. 
ᐱᔭᕆᐊᖃᐅᖅᑕᖃᕋᓗᐊᕋᑦᑕ ᖃᔅᓯᒐᒃᓴᒃᑎᒍᑦ ᐊᐅᓚᓂᐅᔭᕆᐊᓕᖕᓂᒃ, ᐊᒻᒪᓗ ᐅᖃᓪᓚᑲᑕᓚᐅᖅᑎᓪᓗᑕ ᒐᕙᒪᑐᖃᒃᑯᑦ 
ᒐᕙᒪᖏᓪᓗ ᑮᓇᐅᔭᖅᑕᖃᖏᑐᖅ ᐱᐅᓯᑎᑦᑎᒋᐊᕈᑎᒃᓴᓂᒃ ᑕᐃᔅᓱᒥᖓ ᓄᐊᑎᕕᖕᒥᒃ ᑕᐃᒃᑯᐊ ᓄᓇᓕᐅᔪᓕᒫᒃᓴᐃᑦ 
ᑕᐃᔅᓱᒧᖔᖓᓂᐊᕐᒪᑕ ᓇᓗᓇᐃᖅᑕᐅᓯᒪᖏᑦᑐᒃᑯᑦ ᐱᖏᖕᓇᖅᑐᓕᕆᓐᕆᒧᑦ ᐱᓕᕆᐊᑎᒍᑦ. ᓇᓗᓇᐃᕈᑎᒋᔭᕗᑦ. 
ᓈᒻᒪᒃᓯᓕᕆᔾᔪᑎᒋᔭᕗᑦ ᓅᓂᑦᑎᓐᓄᑦ ᓄᐊᑎᕕᐅᔪᒧᑦ ᐊᑐᖅᑕᐅᒐᖏᑦᑎᐊᖅᑐᒥ ᐊᒻᒪᓗ ᐊᑐᖅᑕᐅᓪᓗᓂ ᐊᓯᖏᓐᓂᑦ 
ᓄᓇᓕᐅᔪᓂᑦ.       

ᑲᑎᖦᖢᒋᑦ ᖃᔅᓯᐅᓂᖏᑦ ᖃᓄᐃᓂᐅᔪᑦ ᐊᒻᒪᓗ ᓇᓗᓇᐃᖅᑕᐅᓯᒪᓂᖏᑦ ᖃᓄᐃᓐᓂᐅᔪᑦ ᑕᖅᑭᖅᓯᐅᑎᓂ ᐊᕐᕌᒍᒥ 
ᐃᓱᖃᖅᖢᓂ ᑎᓯᐱᕆ 31, 2015 ᓇᓗᓇᐃᖅᑕᐅᓯᒪᔪᑦ ᐊᑖᓂ.*ᓇᐃᓴᖅᑕᐅᓯᒪᔪᑎᒍᑦ ᑲᑎᑕᐅᓯᒪᔪᑦ ᐊᑐᖅᖢᑎᒃ ᑲᓇᑕᒥ 
ᓄᐊᑎᕕᖕᒥᒃ ᑕᖅᑭᒃᓯᐅᑎᒃᑯᑦ ᐊᕐᕌᒍᒧᑦ ᔭᓄᐊᕆ 1-ᒥᑦ ᑎᓯᐱᕆ 31-ᒧᑦ.   

ᑭᑉᐹᕆᒃᓯᓕᖅᓯᒪᔪᖅ 2.0 ᐱᖏᖕᓇᖅᑐᓕᕆᓂᕐᒧᑦ ᓇᐃᓴᖅᑕᐅᓯᒪᔪᑦ   
 

ᖃᓄᐃᓕᐅᕈᑕᐅᓯᒪᔪᑦ  ᖃᔅᓯᐅᓂᖏᑦ 
ᐃᒫᓂ 29 
ᓄᓇᒥ 128 
ᖃᖓᑕᓲᒃᑯᑦ 3 
ᑐᐊᕕᕐᓇᖅᑐᒃᑯᑦ ᖃᖓᑕᓂᒃᑯᑦ 7 
ᓇᓃᐳᖔᕈᑎᒃᑯᑦ 82 
ᐸᓖᓯᒃᑯᓐᓂᑦ ᐃᑲᔪᖅᑕᐅᓪᓗᑎᒃ 1 
ᐃᑲᔪᖅᑕᐅᑐᐃᓐᓇᖅᑐᑦ 1 
ᑲᑎᖦᖢᒋᑦ ᖃᓄᐃᓕᐅᕈᑕᐅᓯᒪᔪᑦ 251 

 
ᕿᓂᕐᓂᒃᑯᑦ ᐊᐅᓚᑕᐅᓯᒪᔪᑦ 400-ᓄᑦ ᐃᐅᖕᓄᑦ; 80 ᐳᓴᐅᔪᑦ ᕿᓂᕐᓂᕐᒧᑦ ᐅᖅᓱᐃᖅᑐᓄᑦ, ᓱᕋᐅᔾᔨᔪᓄᑦ 
ᐊᔪᓕᑐᐃᓐᓇᖅᑐᓄᓪᓗ.   
 
ᓇᓃᑉᐳᖔᕈᑎᓂᒃ ᐅᕝᕙᓘᓐᓃᑦ ᓇᖕᒥᓂᕆᔭᐅᔪᓂ ᖃᐅᔨᑎᑦᑎᔪᑎᓄᑦ ᐱᓯᒪᔪᑦ ᒡᓐ-ᑯᑎᒍᑦ ᐊᑐᖅᑕᐅᓯᒪᓪᓗᑎᒃ 82-ᓂᑦ 
ᖃᓄᐃᓐᓂᐅᔪᓂᑦ (33 ᐳᓴᐅᓪᓗᓂ ᑲᑎᓕᒫᖅᖢᒋᑦ ᖃᓄᐃᓕᐅᕈᑕᐅᓯᒪᔪᓄᑦ).  
 
ᑭᑉᐹᕆᒃᓯᓕᖅᓯᒪᔪᖅ 3.0 ᖃᓄᐃᓐᓂᐅᔪᑦ ᑕᖅᑭᑎᒍᑦ 
 

ᑕᖅᑭᖅ ᖃᔅᓯᐅᓂᖏᑦ ᖃᓄᐃᓐᓂᐅᔪᑦ ᑕᖅᑭᖅ ᖃᔅᓯᐅᓂᖏᑦ ᖃᓄᐃᓐᓂᐅᔪᑦ 
ᔭᓄᐊᕆ 18 ᔪᓚᐃ 27 
ᕕᕝᕗᐊᕆ 15 ᐊᐅᒍᓯ 27 
ᒫᑦᓯ 19 ᓯᑎᐱᕆ 29 
ᐊᐃᕆᓕ 19 ᐅᑐᐱᕆ 13 
ᒪᐃ 31 ᓄᕕᐱᕆ 18 
ᔫᓂ 22 ᑎᓯᐱᕆ 13 
ᑲᑎᖦᖢᒋᑦ  251 

 
ᑭᑉᐹᕆᒃᓯᓕᖅᓯᒪᔪᖅ 4.0 ᐱᖏᖕᓇᖅᑐᓕᕆᓂᖅ ᓄᓇᓕᒃᑎᒍᑦ 
 
ᐃᒃᐱᐊᕐᔪᒃ 11 ᐸᓐᓂᖅᑑᖅ 17 
ᕿᑭᖅᑕᕐᔪᐊᖅ 3 ᒥᑦᑎᒪᑕᓕᒃ 17 
ᑭᙵᐃᑦ 9 ᖃᐅᓱᐃᑦᑐᖅ 5 
ᑲᖏᕐᖢᒑᐱᒃ 4 ᓴᓂᑭᓗᐊᖅ 7 
ᓴᓂᕋᔭᖅ 24 ᐊᕐᕕᐊᑦ 11 
ᐃᒡᓗᓕᒃ 16 ᖃᒪᓂ'ᑐᐊᖅ 12 
ᐃᖃᓗᐃᑦ 14 ᐃᒡᓗᓕᒑᕐᔪᒃ 5 
ᑭᒻᒥᕈᑦ 1 ᓄᓇᕗᑦ ᓯᓚᑖᓂᑦ 1 
ᓴᓪᓕᖅ 6 ᑲᖏᕐᖠᓂᖅ 21 
ᓇᐅᔮᑦ 9 ᑎᑭᕋᕐᔪᐊᖅ 9 
ᐃᖃᓗᒃᑑᑦᑎᐊᖅ 4 ᐅᖅᓱᖅᑑᖅ 22 
ᖁᕐᓗᖅᑑᖅ 2 ᑯᒑᕈᒃ 4 
ᑕᓗᕐᔪᐊᑦ 17   
ᑲᑎᖦᖢᒋᑦ 251 

ᑭᑉᐹᕆᒃᓯᓕᖅᓯᒪᔪᖅ 5.0 ᐱᖏᖕᓇᖅᑐᓕᕆᓂᕐᒥ ᐊᑭᓕᐅᑎᑦ ᐊᕐᕌᒍᒧᑦ 2015/16 
 

ᐊᑐᖅᑐᒃᓴᑦ $300,000.00 
ᖃᖓᑕᓲᒥᒃ ᓵᑕᖅᓯᓂᒃᑯᑦ ᐱᖏᖕᓇᖅᑐᓕᕆᓂᕐᒧᑦ   197,523.07 
ᓄᓇᓕᖕᓂᑦ ᐃᑲᔫᑕᐅᔪᑦ ᐃᓚᖃᖅᖢᑎᒃ ᐊᑭᓂᒃ 
ᓄᓇᓕᒃᑎᒎᖓᔪᑦ ᕿᓂᖅᑎᑦᑎᓂᕐᒧᑦ ᐊᒻᒪᓗ ᐱᖁᑎᓄᑦ 
ᓲᕐᓗ ᓈᓚᐅᑎᑦ, ᒫᓃᑉᐳᖔᕈᑎᑦ ᐊᒻᒪᓗ ᑕᒻᒪᕇᒃᑯᑎᓂᒃ 
ᐃᓇᖐᓂᕐᒧᑦ   

$157,436.31   

ᑲᑎᖦᖢᒋᑦ $354,959.38 
 
ᑭᑉᐹᕆᒃᓯᓕᖅᓯᒪᔪᖅ  6.0 ᐱᖏᖕᓇᖅᑐᓕᕆᓂᕐᒧᑦ ᐃᑲᔫᑎᑎᒍᑦ ᐊᐃᑑᑎᑎᒍᓪᓗ ᐊᑭᓕᐅᑎᑦ ᐊᕐᕌᒍᒧᑦ 2015/16 
 

ᐃᑲᔫᑎᓄᑦ ᐊᐃᑑᑎᓄᓪᓗ ᐊᑐᖅᑐᒃᓴᑦ $500,000.00 
ᕼᐋᒻᒪᓚᒃᑯᑎᒍᑦ ᐱᓕᒻᒪᒃᓴᕐᓂᕐᒧᑦ ᑲᑐᔾᔨᖃᑎᒌᖏᑦ $250,000.00 
ᐊᕐᕌᒍᒥ ᒫᓃᐳᖔᕈᑎᑦ ᐊᔪᕈᓐᓃᖅᑎᑕᐅᓂᖏᓐᓄᑦ 
ᐊᑭᓕᐅᑎᑦ   

$75,000.00   
 

ᓄᓇᓕᖕᓂ ᖃᖓᑦᑕᖅᑎᑕᐅᓯᒪᔪᒃᑰᕈᓐᓇᖅᑐᑦ 
ᐅᖄᓚᐅᑎᓄᑦ ᐊᑭᓕᕆᐊᓖᑦ ᖄᖓᒍᑦ   

$75,937.82    
 

Red Cross-ᑯᑦ ᓯᕗᓪᓕᕐᒥ ᐋᓐᓂᖅᑐᓕᕆᓂᕐᒧᑦ    73,000.00 
ᑲᑎᖦᖢᒋᑦ $473,937.82 

